
Айниқса, лойиҳада «яшил» 
қурилиш стандартлари, қайта 
тикланувчи энергия манбалари, 
чиқиндилардан электр энергияси 
олиш ва кенг яшил ҳудудлар 
ташкил этилишига алоҳида 
эътибор қаратилаётгани муҳим. 
Замонавий шаҳарнинг қиёфаси 
фақат баланд бинолар ёки 
йўллар билан эмас, балки ҳаво 
сифати, энергия самарадорлиги, 
пиёдалар учун қулайлик 
ва аҳоли саломатлигига 
яратилган шароитлар билан 
ҳам белгиланади. Шу боис, 
Янги Тошкентда экологик 
ёндашувларни қурилишнинг 
дастлабки босқичиданоқ ҳисобга 
олиш келажакдаги шаҳар 
муҳитининг барқарорлигига 
бевосита таъсир кўрсатади.

Янги Тошкент қурилиши 
мамлакатимизда 
шаҳарсозликка бўлган 
ёндашувни ўзгартириш, 
аҳоли учун қулай яшаш 
муҳитини яратиш ва 
иқтисодиётнинг янги 
ўсиш нуқталарини 
шакллантиришга қаратилган 
йирик лойиҳадир. 
Президент Шавкат Мирзиёев 
иштирокида янги шаҳарда 
қатор объектларнинг 
ишга туширилиши ва янги 
лойиҳаларга старт берилиши 
бу жараённинг навбатдаги 
муҳим босқичини бошлаб 
берди.

Янги Тошкент нафақат 
турар жойлар барпо 
этиладиган ҳудуд, балки 
таълим, тиббиёт, бизнес, 
туризм ва хизмат кўрсатиш 
соҳалари бир-бири билан 
уйғун ривожланадиган 
иқтисодий марказ 
сифатида шаклланмоқда. 
Бу ерда муҳандислик 
инфратузилмаси, энергия 
таъминоти, транспорт ва 
ижтимоий объектларнинг 
уй-жойлар билан биргаликда 
барпо этилиши шаҳарнинг 
узоқ муддатли ривожланиши 
учун муҳим аҳамиятга эга.

Янги Тошкент 
— замонавий шаЌарсозлик ва иŠтисодий 
ривожланишнинг инновацион модели

Инвесторлар учун қулай 
шароит яратиш, рухсат бериш 
жараёнларини соддалаштириш, 
инфратузилма тўловларини 
камайтириш ва йирик 
лойиҳаларга масъулларни 
бириктириш бўйича белгиланган 
вазифалар ҳам алоҳида 
диққатга сазовор. Чунки 
бундай кўламдаги лойиҳани 
фақат давлат инвестициялари 
ҳисобига ривожлантириш билан 
чекланиб бўлмайди. 

Давлат раҳбари 12 
октябрь куни Янги Тошкентда 
инвестор ва тадбиркорлар 
билан учрашувда "Ўз ғоянг! 
Ўз сармоянг! Ўз келажагинг! 

Янги Ўзбекистон, Янги Тошкент 
ўзимизники!" деган янги шиор 
атрофида бирлашишга чақириб, 
бу ерда мамлакат учун муҳим 
бўлган ўзига хос лойиҳалар 
амалга оширилишига ишонч 
билдиргани бежиз эмас. Хусусий 
секторнинг фаол иштироки 
янги иш ўринларини яратиш, 
хизматлар сифатини ошириш 
ва шаҳарнинг иқтисодий 
салоҳиятини кенгайтириш 
имконини беради.

Шу билан бирга, 
инвестицияларни жалб қилиш 
жараёнида лойиҳаларнинг 
сифати, жамоатчилик 
манфаатлари ва белгиланган 

шаҳарсозлик талабларига 
риоя этилиши заруратини 
унутмаслик керак. Хусусан, 
уй-жойлар билан бир қаторда 
мактаблар, боғчалар, 
шифохоналар, дам олиш 
масканлари ва жамоат 
транспортининг ўз вақтида 
ишга туширилиши аҳоли 
учун ҳақиқий қулайликни 
таъминлайди. Янги ҳудуднинг 
пойтахт билан транспорт 
алоқаларини ривожлантириш 
ҳам унинг кундалик ҳаётдаги 
самарадорликни белгилайди.

Янги Тошкентда амалга 
оширилаётган ишлардан 
кўзланган асосий мақсад — 

замонавий бинолар барпо 
этиш билангина чекланмасдан, 
одамлар яшаши, ишлаши, 
таълим олиши ва мазмунли 
дам олиши учун яхлит муҳит 
яратишдир. Шу маънода, 
бу лойиҳа шаҳарсозлик, 
инвестиция, экологик 
барқарорлик ва аҳоли турмуш 
сифати ўртасидаги мувозанатни 
таъминлаш нуқтаи назаридан 
истиқболли аҳамият касб этади.

Гулнора Маруфова,
Сенатнинг Фан, таълим ва 

соғлиқни сақлаш масалалари 
қўмитаси аъзоси.

Ялпи мажлис

Парламент 
минбарида 
долзарб 
масалалар 
кўриб чиŠилди

Кеча Олий Мажлис 
Қонунчилик палатасининг 
мунозараларга бой 
навбатдаги йиғилиши бўлиб 
ўтди. Унда бир қатор қонун 
лойиҳалари муҳокама 
қилинди.

Қуйи палатанинг кун 
тартибида биринчи масала — 
давлат харидлари тизимини 
янада такомиллаштиришга 
қаратилган қонун лойиҳаси 
иккинчи ўқишда моддама-модда 
кўриб чиқилди. 

(Давоми 2-бетда)

акс-садо

35 йил ХАЛҚ БИЛАН БИРГА

МАРКАЗИЙ ОСИЁ: 
А²ИЛЛИК ВА 
ИНТЕГРАЦИЯ САРИ

Ташқи сиёсатдаги стратегик йўналишлар 
ва минтақавий ҳамкорлик масалалари 
бугун нафақат сиёсатчилар, балки кенг 
жамоатчилик эътиборида турган энг 
муҳим мавзулардан биридир. Мустақиллик 
йилларида Ўзбекистоннинг ташқи сиёсий 
йўли иккита кескин фарқланувчи даврни 
бошдан кечирди. Мустақилликнинг илк 
давридан 2017 йилгача бўлган босқич асосан 
эҳтиёткорлик ва маълум маънода изоляция 
сиёсати билан тавсифланган бўлса, 2017 
йилдан бошланган янги даврда мамлакат 
ташқи дунёга, аввало, ўз қўшниларига тўлиқ 
очилди. Бугун Тошкент Марказий Осиёдаги 
геосиёсий жараёнларнинг ва минтақавий 
интеграциянинг ҳақиқий бош драйверига 
айланди.

(Давоми 3-бетда)

бугунги авлод 
танлови
нега ёшлар ЎзХДП 
Ђоялари атрофида 
бирлашмоŠда?

Ҳуқуқий мулоҳаза

¯оидабузарликка 
¯арши чоралар 
¯анчалик асосли?

(Давоми. Боши 1-бетда)

Ялпи мажлис

Парламент минбарида долзарб 
масалалар кўриб чиŠилди

Ушбу ҳужжат давлат харидлари 
соҳасида шаффофликни 
таъминлаш ва рақобат муҳитини 
кенгайтириш, харид қилиш 
тартиб-таомилларини хорижий 
мамлакатларнинг илғор тажрибаси 
асосида янада такомиллаштириш, 
тадбиркорлик субъектларини 
давлат харидларида янада фаол 
иштирок этишга кенг жалб 
қилишга қаратилган.

Қонун лойиҳасида давлат 
харидлари соҳасидаги 
шикоятларни кўриб чиқиш бўйича 
ҳудудий комиссиялар фаолиятини 
йўлга қўйиш белгиланмоқда. 
Бу эса соҳада ҳисобдорлик ва 
назоратни кучайтиришга хизмат 
қилади.

Шу билан бирга, такрорий 
аукцион, танлаш ва тендерларда 
ягона иштирокчи билан боғлиқ 
тартибларни аниқ белгилаш, 
бюджет буюртмачиларининг 
давлат харидларида преференция 
қўлланилиши мумкин бўлган 
маҳаллий субъектлар доирасини 
кенгайтириш таклиф этилмоқда.

Мажлисда депутатлар 
томонидан лойиҳа юзасидан 
баъзи эътирозлар билдирилди. 
Ундаги айрим моддаларни қайта 
ишлаш ва маромига етказиш 
бўйича таклифлар берилди. 
Билдирилган фикрлар инобатга 
олинган ҳолда қонун лойиҳаси 
такомиллаштириладиган бўлди.

Интеллектуал 
мулкни Ќимоя 
Šилиш чоралари 
кучайтирилади

Ҳар бир ғоя, ихтиро ёки 
ижодий асар ортида инсоннинг 
меҳнати, изланиши ва ҳуқуқи 
мужассам. Уларнинг қадрланиши 
ва ишончли ҳимоя қилиниши 
ижодкорлар ва тадбиркорлар учун 
янги имкониятлар эшигини очади. 
Зеро, инсон ўз меҳнати самараси 
қадрланишига ва ҳуқуқлари 
ҳимоя қилинишига ишонч 
ҳосил қилсагина, янада кўпроқ 
изланишга, янгилик яратишга ва 
ўз салоҳиятини рўёбга чиқаришга 
интилади.

Шу нуқтаи назардан, 
интеллектуал мулк соҳасидаги 
ҳуқуқий механизмларни 
такомиллаштириш, мавжуд тартиб-
таомилларни соддалаштириш 
ҳамда муаллифлар, тадбиркорлар 
ва инвесторлар учун аниқ 
ва ишончли ҳуқуқий шарт-
шароитларни шакллантириш 
долзарб вазифалардан 
ҳисобланади.

Ялпи мажлисда депутатлар 
томонидан биринчи ўқишда кўриб 
чиқилган қонун лойиҳаси ҳам 
айнан шу мақсадларга қаратилган. 
Ушбу ҳужжат интеллектуал мулкни 
ҳуқуқий муҳофаза ва ҳимоя қилиш 
тизимини такомиллаштириш билан 
боғлиқ муносабатларни тартибга 
солади. 

Қонун лойиҳаси интеллектуал 
мулк соҳасида ҳуқуқий муҳофаза 
ва ҳимоя механизмларини янада 
такомиллаштириш, тадбиркорлик 
субъектлари ва инвесторлар учун 
қулай ҳуқуқий муҳит яратиш, 
маъмурий тартиб-таомилларни 
соддалаштиришга қаратилган.

Қонун лойиҳаси билан хизмат 
вазифаларини ёки хизмат 
топшириғини бажариш тартибида 
яратилган асарлар, жумладан, 
адабий, сценарий, мусиқали, 
хореография, аудиовизуал, 
архитектура, дизайн каби 
асарларга бўлган мулкий 
ҳуқуқларни тартибга солишда 
томонларнинг шартномавий 
эркинлиги таъминланмоқда. 
Хусусан, хизмат асарларига 
оид мулкий ҳуқуқларнинг ўн 
йилдан кейин автоматик равишда 
муаллифга ўтиши ҳақидаги 
норма бекор қилиниб, мазкур 
муносабатларни шартнома асосида 
белгилаш назарда тутилмоқда.

Ҳужжатда интеллектуал 
мулк объектлари бўйича давлат 
экспертизаси қарорларидан 
норози бўлган шахсларга 
Апелляция кенгашига мурожаат 
қилиш билан бир қаторда, 
бевосита судга мурожаат қилиш 
ҳуқуқи берилмоқда. Бу фуқаролар 
ва тадбиркорларнинг суд орқали 
ўз ҳуқуқларини ҳимоя қилиш 
имкониятини кенгайтириб, 
бузилган ҳуқуқларни тиклашга 

хизмат қилади.
Қонун лойиҳаси билан ихтиро, 

фойдали модель, саноат намунаси 
ва селекция ютуқларига оид 
патентларнинг амал қилишини 
сақлаш учун давлат божини 
олдиндан тўлаш имконияти ҳам 
яратилмоқда. Бу ҳуқуқ эгалари 
учун қўшимча қулайликлар 
яратиш, патентларнинг техник 
сабабларга кўра амалдан чиқиб 
кетишининг олдини олиш ҳамда 
интеллектуал мулк объектларидан 
самарали фойдаланишни 
таъминлашга имкон беради.

Муҳокамалар якунида қонун 
лойиҳаси депутатлар томонидан 
биринчи ўқишда қабул қилинди.

Ќарбий хизмат 
тўЂрисидаги 
Šонунга ўзгартириш 
киритилмоŠда

Мажлисда “Умумий ҳарбий 
мажбурият ва ҳарбий хизмат 
тўғрисида”ги Ўзбекистон 
Республикаси Қонунига ҳарбий 
хизматни ўташ тартибини 
такомиллаштиришга қаратилган 
ўзгартириш ва қўшимчалар 
киритиш ҳақида”ги қонун 
лойиҳаси биринчи ўқишда 
муҳокама қилинди. 

Мазкур қонун лойиҳаси 
Ўзбекистон Республикаси 
Қуролли Кучлари сафида 
ҳарбий хизматни ўташнинг 
нуфузи ва жозибадорлигини 
ошириш, малакали ҳарбий 
кадрларни тайёрлаш ҳамда 
уларнинг салоҳиятидан самарали 
фойдаланишга қаратилган.

Қонун лойиҳаси билан олий 
ҳарбий, шунингдек, хорижий олий 
ҳарбий таълим муассасаларининг 
учувчи мутахассислиги бўйича 
битирувчилари билан янги 
контракт тузишнинг ҳуқуқий 
асосларини белгилаш таклиф 
этилмоқда.

Бундан ташқари, республика 
китобхонлик танловида юқори 
натижаларга эришган муддатли 
ҳарбий хизматчиларнинг 
хизмат муддатини бир ойга 
қисқартиришни назарда тутувчи 
қўшимча киритилмоқда.

Муҳокамалар жараёнида 
мазкур рағбатлантириш чораси 
ҳарбий хизматчилар ўртасида 
китоб мутолааси ва китобхонлик 
маданиятини кенг тарғиб қилиш, 
уларнинг маънавий-интеллектуал 
салоҳиятини оширишга хизмат 
қилиши таъкидланди.

Қонун лойиҳасида 
белгиланаётган янги нормалар 
юқори малакали учувчи 
мутахассисларнинг касбий 
салоҳиятидан самарали 
фойдаланиш, уларнинг кўп 
йиллик тайёргарлиги ва 
тажрибасини ҳарбий авиацияни 
янада ривожлантиришга 
йўналтириш ҳамда Қуролли 
Кучларнинг профессионал 
салоҳиятини юксалтиришга имкон 
бериши қайд этилди.

Муҳокамалар якунида қонун 
лойиҳаси депутатлар томонидан 
биринчи ўқишда қабул қилинди.

Саноат хавфсизлиги 
тизими 
такомиллаштирилади

Мажлисда, шунингдек, саноат 
хавфсизлигини таъминлаш 

тизимини такомиллаштиришга 
қаратилган қонун лойиҳаси 
биринчи ўқишда кўриб чиқилди. 

Мазкур қонун лойиҳаси 
билан хавфли ишлаб чиқариш 
объектларида авариялар 
ва бахтсиз ҳодисаларнинг 
олдини олиш, давлат назорати 
самарадорлигини ошириш ҳамда 
соҳадаги масъул субъектларнинг 
жавобгарлигини аниқ белгилаш 
назарда тутилмоқда.

Лойиҳа билан Жиноят 
кодексига хавфли ишлаб 
чиқариш объектларида ва 
потенциал хавфли объектларда 
саноат хавфсизлиги талабларини 
бузганлик, фуқароларнинг 
ҳаёти ва соғлиғига зарар 
етказиш билан боғлиқ ҳолатлар 
учун қатъий жазо чораларини 
белгилашни назарда тутувчи 
нормалар киритилмоқда. 

Шунингдек, саноат 
хавфсизлиги талабларига 
риоя этмаслик, хавфли 
ишлаб чиқариш объектларида 
давлат назоратини ташкил 
этмаслик ҳамда аварияларнинг 
олдини олиш ва уларнинг 
оқибатларини бартараф этишга 
тайёргарлик кўриш талабларини 
бажармаганлик учун мансабдор 
шахсларга нисбатан маъмурий 
жарима жазосини қўллаш ва 
такрорий ҳуқуқбузарликлар 
учун жавобгарликни кучайтириш 
таклиф этилмоқда. 

Бундан ташқари, соҳада 
амалга оширилаётган 
ислоҳотлардан келиб чиқиб, 
ваколатли органларнинг 

вазифа ва ваколатларини аниқ 
белгилаш, уларнинг ҳуқуқий 
мақомини такомиллаштиришга 
қаратилган ўзгартишлар ҳам 
назарда тутилмоқда.

Мажлисда қайд 
этилганидек, мазкур қонун 
лойиҳасининг қабул қилиниши 
саноат хавфсизлигини 
таъминлашда давлат назорати 
самарадорлигини оширишга 
ҳамда хавфли ишлаб чиқариш 
объектларида авария ва 
бахтсиз ҳодисалар хавфини 
камайтиришга хизмат қилади.

Муҳокамалар давомида 
депутатлар қонун лойиҳасининг 
долзарблиги ва соҳадаги 
ҳуқуқий механизмларни 
такомиллаштиришдаги 
аҳамиятига алоҳида эътибор 
қаратдилар.

Билдирилган фикр-
мулоҳазалар ва таклифлар 
инобатга олинган ҳолда, қонун 
лойиҳаси биринчи ўқишда қабул 
қилинди.

Инвестициялар, 
саноат ва савдо 
вазирига парламент 
сўрови юборилди

Депутатлар инвестициялар, 
саноат ва савдо вазири 
Л.Қудратовга «Ҳудудларда чет 
эл инвестиция лойиҳаларини 
амалга ошириш жараёнларини 
мониторинг қилиш, 
инвестициявий самарадорликни 
баҳолаш ва инвесторлар 
билан ишлаш механизмларини 
такомиллаштириш бўйича олиб 
борилаётган ишлар тўғрисида» 
парламент сўровини юбориш 
ҳақидаги масалани кўриб 
чиқдилар.

Таъкидланганидек, кейинги 
йилларда мамлакатимизда 
инвестиция муҳитини яхшилаш, 
иқтисодиёт тармоқлари ва 
ҳудудларга тўғридан-тўғри 
хорижий инвестицияларни кенг 
жалб этиш, инвесторларнинг 
ҳуқуқ ва қонуний 
манфаатларини ҳимоя қилиш 
ҳамда улар билан самарали 
ҳамкорлик механизмларини 
шакллантириш бўйича кенг 
кўламли ишлар амалга 
оширилмоқда.

Шу билан бирга, ҳудудларда 
чет эл инвестициялари 
иштирокидаги лойиҳалар 
ижросида юзага келаётган 
муаммоларни тезкор аниқлаш 
ва бартараф этиш масаласи 
долзарб аҳамият касб этмоқда.

Хусусан, инвестиция 
лойиҳаларини ғоя босқичидан 
ишга туширилгунга қадар 
ягона ёндашув асосида кузатиб 
бориш, ер майдони ажратиш, 
зарур инфратузилма билан 
таъминлаш, рухсат бериш 
жараёнларидан ўтиш ва бошқа 
босқичларда юзага келаётган 
тўсиқларни ўз вақтида аниқлаш 
имконини берувчи рақамли ва 
ташкилий механизмларнинг 
амалдаги самарадорлигини 
баҳолаш зарур.

Шунингдек, махсус иқтисодий 
зоналарнинг ҳуқуқий асослари 
ва бошқарув моделини 
такомиллаштириш, уларда 
инвестиция лойиҳаларини 
самарали амалга ошириш, 
резидентларни зарур 
инфратузилма билан таъминлаш, 
ишлаб чиқариш ва экспорт 
кўрсаткичларини оширишга 
алоҳида эътибор қаратиш керак.

Мажлисда юқоридагилардан 
келиб чиқиб, ҳудудларга 
хорижий инвестицияларни 
самарали жалб этиш ва 
лойиҳалар ижросини назорат 
қилиш, махсус иқтисодий 
зоналар фаолиятини 
такомиллаштириш, 
инвестицияларнинг ҳудуд 
иқтисодиёти ва инсон капитали 
ривожига таъсирини ошириш 
ҳамда экспортбоп корхоналарни 
манзилли қўллаб-қувватлаш 

бўйича амалга оширилаётган 
ишлар юзасидан инвестициялар, 
саноат ва савдо вазирига 
парламент сўрови юборилди.

ЧиŠиндиларни 
бошŠариш масаласи 
назоратда

Мажлисда Чиқиндиларни 
бошқариш ва циркуляр 
иқтисодиётни ривожлантириш 
агентлиги директори 
Ш.Ҳасановга «Чиқиндиларни 
бошқариш, циркуляр 
иқтисодиётни ривожлантириш 
ҳамда ушбу соҳада 
кўрсатиладиган хизматлар 
учун тўлов тизимини 
такомиллаштириш борасида 
амалга оширилаётган ишлар 
тўғрисида» парламент сўровини 
юбориш ҳақидаги масала ҳам 
кўриб чиқилди.

Кейинги йилларда 
мамлакатимизда атроф-муҳитни 
муҳофаза қилиш, хусусан, 
чиқиндиларни бошқариш, 
циркуляр иқтисодиётни 
ривожлантириш ҳамда мазкур 
соҳада кўрсатиладиган 
хизматлар учун тўлов тизимини 
такомиллаштириш борасида 
кенг кўламли ишлар амалга 
оширилмоқда. Жумладан, 2019–
2028 йиллар даврида Ўзбекистон 
Республикасида қаттиқ маиший 
чиқиндилар билан боғлиқ 
ишларни амалга ошириш 
стратегияси тасдиқланди. 
Шунингдек, Президентимизнинг 
соҳага оид қатор фармон ва 
қарорлари қабул қилинди.

Қаттиқ маиший 
чиқиндиларни тўплаш ва 
олиб чиқиш хизматларини 
кўрсатувчиларнинг 
моддий-техника базасини 
мустаҳкамлашга умумий қиймати 
386,5 млрд сўм миқдоридаги 
инвестиция маблағлари 
йўналтирилган.

Шунингдек, чиқиндиларни 
қайта ишлаш, жумладан, қаттиқ 
маиший чиқиндиларни ёқиш 
орқали электр энергиясини 
ишлаб чиқариш йўналишида 
амалий ишлар бажарилмоқда.

Хусусан, Тошкент шаҳри 
ҳамда Тошкент, Қашқадарё, 
Самарқанд, Фарғона, Андижон 
ва Наманган вилоятларида 
умумий қиймати 933 млн 
АҚШ долларидан зиёд бўлган 
инвестиция лойиҳалари амалга 
оширилмоқда.

Шу билан бирга, Қонунчилик 
палатаси депутатларининг 
ҳудудларда олиб бораётган 
ўрганишлари мазкур соҳада 
қатор муаммолар мавжудлигини 
кўрсатмоқда. Жумладан, 
рекультивация ишларини 
белгиланган муддатларда 
якунлаш билан боғлиқ 
кечикишлар кузатилмоқда. 
Шунингдек, айрим чиқинди 
полигонларини экологик 
нормативлар, санитария 
қоидалари ва нормалари ҳамда 
ёнғин хавфсизлиги талабларига 
мувофиқлаштириш зарурати 
мавжуд.

Бундан ташқари, жойларда 
соҳада йўл қўйилаётган 
камчиликлар, хусусан, қаттиқ 
маиший чиқиндиларни тўплаш 
ва олиб чиқиш хизматлари 
сифати юзасидан ҳам айрим 
фуқаролар томонидан 
мурожаатлар бўлмоқда.

Мажлисда юқоридагилардан 
келиб чиқиб, асослантирилган 
тушунтириш бериш ҳақида 
Чиқиндиларни бошқариш 
ва циркуляр иқтисодиётни 
ривожлантириш агентлиги 
директорига парламент сўрови 
юборилди.

Мажлисда кўриб чиқилган 
қонун лойиҳалари ва 
масалаларнинг барчаси 
мамлакатимиз ҳаётидаги 
муҳим йўналишларни қамраб 
олгани билан аҳамиятлидир. 
Энг муҳими, бу ташаббуслар 
одамларнинг кундалик ҳаётига, 
тадбиркорлар фаолиятига ва 
юртимиз ривожига ижобий 
таъсир кўрсатади. Чунки 
ҳар бир қонун ва қарорнинг 
асосий мақсади инсонлар 
ҳаётини яхшилаш ва мавжуд 
муаммоларга ечим топишдир.

Лазиза Шерова,
“Ўзбекистон овози” 

мухбири. 

“Мажлисда кўриб 
чиқилган қонун 
лойиҳалари ва 
масалаларнинг 
барчаси 
мамлакатимиз 
ҳаётидаги муҳим 
йўналишларни 
қамраб олгани билан 
аҳамиятлидир. 
Энг муҳими, бу 
ташаббуслар 
одамларнинг 
кундалик ҳаётига, 
тадбиркорлар 
фаолиятига ва 
юртимиз ривожига 
ижобий таъсир 
кўрсатади.

Ўтмиш 
синовлари: 
Ягона 
маконнинг 
бўлиниши 
ва ёпиŠлик 
оŠибатлари

Марказий Осиё азалдан 
халқларининг томирлари 
бир-бирига туташиб кетган 
ягона маданий, этник 
ва тарихий макон бўлиб 
келган. Бу ерда яшаган 
қардош миллатлар асрлар 
давомида ягона иқтисодий 
ва маданий муҳитда, 
чамбарчас қариндошлик 
ришталари билан аҳил-иноқ 
умргузаронлик қилган.

Бироқ чор Россияси 
ва кейинчалик Совет 
ҳокимияти томонидан 
олиб борилган “Бўлиб 
ташла ва ҳукмронлик қил” 
сиёсати, хусусан, 1924–
1925 йиллардаги миллий-
ҳудудий чегаралаш ушбу 
яхлитликка путур етказди. 
Ёнма-ён яшаб келган 
халқлар бир кечада сунъий 
чегаралар билан ажратиб 
қўйилди. Айниқса, Фарғона 
водийсидаги Сўх, Ворух, 
Шоҳимардон каби анклавлар 
ва ноаниқ чегара чизиқлари 
келажакда доимий низо ва 
ижтимоий зўриқиш келтириб 
чиқарувчи “мина” сифатида 
қолдирилди.

Мустақилликнинг илк 
чорак асрида сақланиб 
қолган ёпиқлик ва 
ўзаро ишончсизлик 
сиёсати бу аҳволни 
янада оғирлаштирди. 
Чегараларнинг 
миналаштирилиши ва 
қатъий виза режимлари 
сабабли яқин қариндошлар 
10-15 йиллаб бир-бирини 
кўра олишмади, тўй-
маърака ва фожиаларда ҳам 
дийдорлашиш имконидан 
маҳрум бўлишди. Анклавлар 
атрофида сунъий тўсиқлар 
ва фожиали ҳолатлар 
кузатилди. Бундай изоляция 
ва ички бўлиниш геосиёсий 
жиҳатдан Марказий Осиёни 
заифлаштириб, ташқи 
кучлар учун минтақа 
устидан ўз манфаатларини 
юритиш имконини берди.

Сиёсий ирода 
ва дипломатик 
ренессанс

Мустақил ва турли 
манфаатларга эга 
давлатларни ягона мақсад 
атрофида бирлаштириш 
жуда мураккаб жараёндир. 
Бироқ Президент Шавкат 
Мирзиёевнинг қатъий 
сиёсий иродаси ва “аввало, 
қўшнилар” тамойили 
минтақада “девор эмас, 
кўприк барпо этиш” ғоясини 
ҳақиқатга айлантирди.

Дунё дипломатияси 
тажрибасида янги сайланган 
давлат раҳбарлари одатда 
ўзларининг илк расмий 
ташрифини глобал куч 
марказларига амалга 
оширишади. Аммо Шавкат 

Мирзиёев 2017 йилнинг 6-7 
март кунлари илк давлат 
ташрифини айнан қўшни 
Туркманистонга амалга 
ошириб, бутун халқаро 
ҳамжамиятга аниқ ва очиқ 
сигнал берди: Ўзбекистон 
учун энг устувор манзил - 
бу йирик куч марказлари 
эмас, айнан ўз қардошлари 
ва яқин қўшниларидир.

Ушбу прагматик ва очиқ 
сиёсий ирода сабабли 
қисқа фурсатда минтақавий 
муносабатлар иқлими 
бутунлай ўзгарди. 2018 
йилда Тожикистон билан 
чегарадаги ўн йиллаб 
сақланиб келинган миналар 
тўлиқ тозаланди ҳамда 30 
кунгача визасиз режим 
жорий этилди. Қозоғистон 
билан 90 кунгача визасиз 
режим ва Қирғизистон 
билан ID-карта орқали 
чегарадан эркин ўтиш йўлга 
қўйилди. Чегаралар очилган 
илк кунларда ўн йиллаб 
бир-бирини кўрмаган 
одамларнинг дийдорлашуви, 
чегара ўтказиш пунктларида 
тожик, ўзбек ва қирғиз 
оилаларининг байрам 
қилиб, ош дамлаганлари 
бутунжаҳон ОАВларида 
таъсирли воқеа сифатида 
ёритилганини бугун 
кўпчилик  яхши эслайди.

Кўп йиллик чегара 
низоларига барҳам 
берилиб, 2025 йил март 
ойида уч давлат — 
Тожикистон, Қирғизистон 
ва Ўзбекистон чегаралари 
кесишган нуқтада “Дўстлик 
стелласи” ўрнатилиши 
тарихий воқеага айланди. 
Ҳозирда ўзаро қўшничилик 
ва савдо алоқаларини 
таъминлаш мақсадида 
мамлакатимизнинг қўшни 
давлатлар ўртасида 30 дан 
ортиқ  божхона постлари 
самарали ишлаб турибди.

Олиб борилган очиқлик 
сиёсати ва транспорт-
туризм инфратузилмасининг 
ривожланиши натижасида 
одамларнинг ўзаро борди-
келдиси ва туристик 
оқими мисли кўрилмаган 
даражада ортди. Масалан, 
2026 йилнинг дастлабки 
8 ойида айнан туристик 
ва ташриф мақсадларида 
Қирғизистондан 2,5 
миллион, Қозоғистон 
ва Тожикистондан 2 
миллиондан ортиқ, 
Туркманистондан эса 224 
мингдан зиёд фуқаро 
Ўзбекистонга ташриф 
буюрди.

Иқтисодий ва савдо 
соҳасидаги кўрсаткичлар 
ҳам зафарли одимлардан 
далолат беради. 2016 
йилда минтақавий савдо 
кўрсаткичи атиги 2,4 
миллиард долларни 
ташкил этган бўлса, 2025 
йил якунларига кўра 
Ўзбекистоннинг Марказий 
Осиё давлатлари билан 
савдоси рекорд даражага 
- 7,7 миллиард долларга 
етди. Жорий йилнинг 
дастлабки 7 ойида эса 
минтақалараро ўзаро савдо 
яна 25,4 фоизга ошиб, 8,1 
миллиард долларни ташкил 
этмоқда.

Дунё ҳамжамияти 
томонидан прагматик 
дипломатиянинг ёрқин 
намунаси сифатида 
кенг эътироф этилган, 
Президент Шавкат Мирзиёев 
томонидан 2017 йилда 
БМТ Бош Ассамблеясининг 
72-сессиясида илгари 
сурилган тарихий 
ташаббусни алоҳида 
таъкидлаш жоиз. Айнан 
ушбу ташаббус асосида 
2018 йилдан бери мунтазам 
ўтказиб келинаётган 
Марказий Осиё давлат 
раҳбарларининг Маслаҳат 
учрашувлари минтақавий 
муаммоларни ташқи 
воситачиларсиз, самимий 
муҳитда ҳал этишнинг 
ноёб ҳамда мустаҳкам 
механизмига айланди.

Янги босŠич: 
Саккизинчи 
МаслаЌат 
учрашувидаги 
стратегик 
ташаббуслар

Марказий Осиё ва 
Озарбайжон давлат 
раҳбарларининг саккизинчи 
Маслаҳат учрашувида 
Президент Шавкат Мирзиёев 
минтақавий ҳамкорликни 
сифат жиҳатидан янги 
босқичга олиб чиқувчи 
комплекс ташаббусларни 
илгари сурди. Сўнгги 
йилларда минтақада 
мутлақо янги сиёсий муҳит 
қарор топди: етакчилар 
тез-тез учрашиб, долзарб 
масалаларни очиқ муҳокама 
қилмоқда ва ўзаро қўллаб-
қувватлаш орқали самарали 

ечимлар топмоқда. Бу 
борада “XXI асрда Марказий 
Осиёни ривожлантириш 
мақсадида Дўстлик, яхши 
қўшничилик ва ҳамкорлик 
тўғрисидаги шартнома”нинг 
тузилиши минтақани 
халқаро майдонда янада 
ишончли ва жипслашган 
куч сифатида намоён этди. 
Маслаҳат учрашувларининг 
норматив-ҳуқуқий базасини 
такомиллаштириш орқали 
бу ижобий ўзгаришларни 
келгуси ўн йилликлар 
давомида барқарор қилиш 
устувор вазифа сифатида 
белгиланди.

Иқтисодий соҳада оддий 
савдо-сотиқдан сифат 
жиҳатидан янги босқичга 
ўтиш, яъни 2035 йилгача 
мўлжалланган кенг қамровли 
минтақавий дастур асосида 
“Олти иқтисодиёт – битта 
маҳсулот” тамойили 
бўйича қўшма қиймат 
занжирларини яратиш 
зарурлиги таъкидланди. Ушбу 
мақсадда қўшма инвестиция 
лойиҳаларини молиявий-
техник қўллаб-қувватлаш 
бўйича махсус платформа 
яратиш ва 2027 йилда 
Хива шаҳрида Марказий 
Осиё ва Озарбайжон 
бизнес форумини ўтказиш 
таклиф этилди. Шунингдек, 
минтақани глобал савдонинг 
йирик қуруқликдаги 
марказига айлантириш 
учун Инфратузилмавий 
ривожланиш бўйича кенгаш 

тузишни тезлаштириб, унинг 
илк мажлисини Ўзбекистонда 
ўтказиш ташаббуси илгари 
сурилди.

Энергетика ва экология 
йўналишида кам углеродли 
энергетика салоҳияти бўйича 
қўшма концепция тайёрлаш, 
сув ресурсларидан 
фойдаланишда “Амалий 
чора-тадбирлар ўн 
йиллиги”ни амалга ошириш, 
Оролни қутқариш халқаро 
жамғармаси фаолиятини 
такомиллаштириш ҳамда сув 
масалаларида Афғонистон 

билан минтақа давлатлари 
манфаатларига мос доимий 
мулоқот ўрнатиш муҳимлиги 
кўрсатилди. Рақамли ва 
ижтимоий соҳаларда эса 
Муҳим минераллар бўйича 
минтақавий альянс ва 
уларнинг ягона рақамли 
харитасини тузиш, Умумий 
ҳисоблаш инфратузилмасини 
яратиш ҳамда меҳнат 
бозори талабларидан келиб 
чиқиб, истиқболли касблар 
ва компетенцияларнинг 
минтақавий атласини ишлаб 
чиқиш белгиланди.

Хулоса ўрнида 
айтиш мумкинки, Янги 
Ўзбекистоннинг ташқи 
сиёсий доктринаси 
прагматизм, очиқлик ва 
миллий манфаатларни 
минтақавий барқарорлик 
билан уйғун ҳолда устувор 
деб билиш тамойилларига 
асосланган. 1991-2017 
йиллардаги “мудофаавий” 
ва “ёпиқ дипломатиядан” 
2017-2026 йилларга келиб 
“фаол ва ташаббускор” 
дипломатияга ўтилиши 
мамлакатимизни халқаро 
муносабатларнинг ишончли 
ва етакчи ҳамкорига 
айлантирди.

Президент Шавкат 
Мирзиёев Маслаҳат 
учрашувидаги нутқида 
таъкидлаганидек: 
“Сўнгги йилларда биз кўп 
нарсага эришдик. Энди бу 
ўзгаришларни мустаҳкамлаш 
ва ҳамкорлигимизни келгуси 
ўн йилликлар давомида 
барқарор қилиш муҳимдир. 
Формула оддий: тараққиёт 
ва хавфсизлик йўлида 
бирдамлик ва ишонч. 
Келгуси авлодларга қандай 
минтақа қолдиришимиз 
учун жавобгармиз. У 
тинч, хавфсиз, иқтисодий 
жиҳатдан кучли бўлиши ва 
одамларга муносиб яшаш, 
меҳнат қилиш, ўқиш ҳамда 
фарзандларни вояга етказиш 
имкониятларини бериши 
керак”.

Бугун Ўзбекистон раҳбари 
нафақат мамлакатимиз, 
балки БМТ, Туркий 
давлатлар ташкилоти 
ва МДҲ каби нуфузли 
минбарларда бутун Марказий 
Осиё халқларининг 
овози ва манфаатларини 
баралла ифода этмоқда. 
Марказий Осиё энди 
қоғоздаги келишувлар 
ҳудуди эмас, барқарор 
ривожланиш ва одамлар 
ҳаётини яхшилаш учун 
имкониятлар биргаликда 
ишга солинадиган ягона ва 
аҳил макондир.

МАРКАЗИЙ ОСИЁ: 
А²ИЛЛИК ВА 
ИНТЕГРАЦИЯ САРИ

Шерали МАМАДЕЦОЕВ,
Демократик жараёнларни 
таҳлил қилиш маркази
Сирдарё вилоят ҳудудий 
бўлинмаси раҳбари,
халқ депутатлари Сирдарё 
вилояти 
Кенгаши депутати.

“Кўп йиллик чегара низоларига 
барҳам берилиб, 2025 йил 
март ойида уч давлат — 
Тожикистон, Қирғизистон 
ва Ўзбекистон чегаралари 
кесишган нуқтада “Дўстлик 
стелласи” ўрнатилиши 
тарихий воқеага айланди.

“Марказий Осиё 
энди қоғоздаги 
келишувлар 
ҳудуди эмас, 
барқарор 
ривожланиш ва 
одамлар ҳаётини 
яхшилаш учун 
имкониятлар 
биргаликда ишга 
солинадиган 
ягона ва аҳил 
макондир.

(Давоми. Боши 1-бетда)



Изланиш, тажриба мактабиХалŠчиЛлик ва ижтимоий 
адолат йŒли

Кўп йиллик меҳнат фаолиятим 
давомида орттирилган 
тажриба ва билимларни халқ 
манфаатларига хизмат қилишга, 
юрт тараққиётига ҳисса 
қўшишга ҳамда Ўзбекистон 
Халқ демократик партиясининг 
мақсад ва вазифаларини 
амалга оширишга йўналтириш 
ҳаётимдаги энг муҳим 
тамойиллардан бири бўлиб 
келган.

2016 йилдан буён Ўзбекистон Халқ 
демократик партияси Марғилон шаҳар 
кенгаши раиси сифатида фаолият 
юритаман. Партиянинг дастурий 
мақсадларини ҳаётга татбиқ этиш, 
аҳоли билан яқиндан мулоқот олиб 
бориш, фуқароларнинг ҳуқуқ ва қонуний 
манфаатларини ҳимоя қилиш, шунингдек, 
партиянинг жойлардаги нуфузини янада 
мустаҳкамлашга алоҳида эътибор қаратиб 
келяпман.

2024 йилдан эса халқ депутатлари 
Марғилон шаҳар Кенгаши 
депутатиман. Депутатлик фаолияти 
аҳоли манфаатларини ҳимоя қилиш, 
фуқароларнинг мурожаатларини ўрганиш, 
уларни қийнаётган муаммоларни тегишли 
ташкилотлар билан ҳамкорликда ҳал 
этиш ва жойлардаги долзарб масалаларга 

Инсон ҳаётида шундай танловлар 
бўладики, улар йиллар ўтгани сари 
оддий бир қарор эмас, балки унинг 
ҳаёт йўлини белгилаб берган муҳим 
босқичга айланади. Мен учун ҳам 
Ўзбекистон Халқ демократик партияси 
сафидаги фаолиятим ана шундай 
аҳамиятга эга.

Мен 2006 йилдан буён Ўзбекистон 
Халқ демократик партияси аъзосиман. 
Партия сафидаги йиллар менга, аввало, 
билим, тажриба, мулоқот маданияти, 
ташкилотчилик ва масъулият каби кўплаб 
ҳаётий сабоқларни берганини таъкидлагим 
келади.

Фаолиятим давомида кўплаб семинар 
ва тренингларда иштирок этдим. Турли 
лойиҳаларни амалга ошириш жараёнларида 
бевосита қатнашдим. Ҳар бир тадбир, ҳар 
бир учрашув ва ҳар бир лойиҳа мен учун 
янги тажриба мактаби бўлди.

Одамлар билан ишлашнинг ўзига хос 
жиҳатларини ўргандим. Турли ёшдаги, 
турли касб ва қарашларга эга инсонлар 
билан мулоқот қилиш, уларнинг фикр ва 
таклифларини эшитиш, муаммоларига 
эътибор қаратиш, энг муҳими, ишончни 
оқлаш қанчалик катта масъулият эканини 
англадим.

Мен учун энг катта сабоқ ҳам шу бўлди: 
инсонлар билан мулоқотда экансиз, ҳар 
бир ишингизда самимият ва масъулият 
бўлиши керак.

Хусусан, ёшлар ва хотин қизлар билан 

амалий ечим топиш борасидаги 
масъулиятни янада оширади. Шу боис 
ҳар бир мурожаатга жиддий ёндашиш, 
одамларнинг дарду ташвишларини 
тинглаш ва уларнинг муаммоларига 
бефарқ бўлмасликни асосий мезон, деб 
биламан.

Партия фаолиятининг туб мазмуни, 
аввало, халқ билан ҳамнафас бўлиш, 
одамларнинг ҳаётидаги муаммоларни 
чуқур ўрганиш ва уларнинг ечимига 
кўмаклашишдан иборат. Зеро, халқ 
ишончини қозониш учун қуруқ ваъдалар 
эмас, балки амалий ишлар, масъулият ва 
фидойилик зарур. Ҳар бир фуқаронинг 
мурожаатида инсон тақдири, оила 
ташвиши ва келажакка бўлган умид 
мужассам. Шунинг учун ҳам аҳоли билан 
доимий мулоқотда бўлиш, уларнинг фикр 
ва таклифларини инобатга олиш ҳамда 
ижтимоий масалаларга ечим топишга 
ҳисса қўшишни муҳим вазифам, деб 
ҳисоблайман.

Ўзбекистон Халқ демократик 
партиясининг 35 йиллик тарихи 
халқчиллик, ижтимоий адолат, 
аҳолининг ижтимоий ҳимояга муҳтож 
қатламларини қўллаб-қувватлаш ва 
инсон қадрини улуғлаш каби эзгу 
мақсадлар билан чамбарчас боғлиқ. 
Бугунги кунда ҳам ушбу тамойиллар 
партия фаолиятининг асосини ташкил 
этади. Айниқса, аҳолининг эҳтиёжманд 
қатламларини қўллаб-қувватлаш, 
фуқароларнинг муносиб турмуш 
шароитларини таъминлаш, бандлик 
масалаларига эътибор қаратиш ва 
маҳаллалардаги мавжуд муаммоларни 
ҳал этиш борасидаги ишлар изчил давом 
эттирилиши зарур.

Ишончим комилки, партиянинг бой 
тажрибаси, мустаҳкам ғоявий асослари 
ва халқ билан ҳамжиҳатликда олиб 
бораётган фаолияти келгусида ҳам янги 
ютуқларга замин яратади. 

ишлашда ўзига хос тажриба орттирдим, 
десам адашмайман. Жумладан, ёшларни 
эшитиш, қизиқишларини англаш, 
ташаббусларини қўллаб-қувватлаш 
ва жамият ҳаётида фаол бўлишларига 
имконият яратиш муҳим. Худди шундай, 
ҳар бир аёлнинг ўз орзуси, мақсади ва 
ташаббуси бор. Уларга суянч бўлиш, 
жамоат ишларидаги фаоллигини ошириш 
ва ўз салоҳиятини намоён этиши учун 
шароит яратиш асосий вазифалардан 
ҳисобланади.

Шунинг учун бугунги фаолиятимда 
ҳар бир учрашув, ҳар бир мулоқот ва 
ҳар бир лойиҳага катта масъулият билан 
ёндашишга ҳаракат қиламан.

Йиллар давомида кўплаб ёшларни 
партия сафига жалб қилиш, уларни 
жамоатчилик ишларига қизиқтириш 
ва турли лойиҳаларда фаол иштирок 
этишларига кўмаклашишга ҳаракат қилдим.

Шу билан бирга уларнинг 
ташаббускорлигини оширишга, 
жамоат ишларида ўз ўрнини топишига 
кўмаклашдим.

Ҳар бир инсоннинг касбий ва 
жамоатчилик фаолиятида устозлар, 
ҳамкасблар ва ҳаётий тажрибаларнинг 
ўрни катта.

Мен ҳам йиллар давомида кўплаб 
инсонлардан ўргандим. Семинар ва 
тренингларда олган билимларимни 
амалиётда қўллашга интилдим. Ҳар бир 
лойиҳадан ўзим учун хулоса чиқардим.

Шунинг учун бугунги фаолиятимни 
кечаги тажрибамнинг давоми, деб биламан.

Ўзбекистон Халқ демократик 
партиясининг 35 йиллик юбилейи мен учун 
ҳам алоҳида аҳамиятга эга. 

Чунки партиянинг узоқ йиллик тарихи 
— бу фақат саналардан иборат эмас. 
Унда турли даврларда партия сафида 
меҳнат қилган инсонларнинг фаолияти, 
изланишлари, ташаббуслари ва ҳаётий 
тақдири акс этган.

Мен ҳам шу тарихнинг бир кичик қисми 
эканимдан мамнунман.

Муҳаммад 
Мирзаев,
Ўзбекистон Халқ 
демократик 
партияси 
Марғилон шаҳар 
кенгаши раиси,
халқ 
депутатлари 
Марғилон 
шаҳар Кенгаши 
депутати.

Гулрух 
Рахматова, 
Ўзбекистон ХДП 
Бухоро вилоят 
кенгаши
ёшлар ва хотин-
қизлар билан 
ишлаш бўлими 
бошлиғи.

ижтимоий ҳимояга муҳтож 
тенгдошларини қўллаб-
қувватлаш, маҳаллий Кенгашлар 
фаолиятида ёшлар иштирокини 
кенгайтириш ҳамда ёшларга 
оид давлат дастурларининг 
ҳудудларда самарали амалга 
оширилишини таъминлаш 
юзасидан ўз таклиф ва 
мулоҳазаларини билдирдилар.

Учрашувда ўз сиёсий 
қарашлари, ижтимоий фаоллиги 
ва партиянинг мақсад ҳамда 
вазифаларини қўллаб-қувватлаш 
истагини билдирган 35 нафар 
йигит-қиз партия аъзолигига қабул 
қилинди.

М. Насиров,
ЎзХДП аъзоси:

- Ўзбекистон Халқ демократик 
партияси сафига қабул 
қилинганимдан мамнунман.

Бугунги «Депутат ва 
ёшлар» учрашувида иштирок 
этиб, партиянинг мақсад ва 
вазифалари ҳақида кўпроқ 
маълумот олдим. Айниқса, 
депутатлар ва партия раҳбарлари 
билан бевосита мулоқот қилиш 
биз учун катта имконият бўлди.

Мен партия аъзолигини 
шунчаки мақом эмас, балки 
катта масъулият деб биламан. 
Бундан буён жамият ҳаётида фаол 
иштирок этиб, ўз ташаббусларим 
билан ҳисса қўшишга ҳаракат 
қиламан.

Ишонаманки, ҳар бир ёш ўз 
билими, ҳаракати ва ташаббуси 
билан юртимиз ривожига ҳисса 
қўшади. 

Бугунги учрашув ва бизга 
билдирилган эътибор учун 
партия раҳбариятига ҳамда 
депутатларимизга миннатдорлик 
билдираман!

Энг муҳими, ёшлар ўзларини 
қизиқтирган барча саволларга 
жавоб олди. Уларни эшитадиган 
ва йўл кўрсатадиган катталар 
борлигини ҳис қилди. 

Тадбир якунида ёшларнинг 
ташаббусларини қўллаб-
қувватлаш, улар билан очиқ 
мулоқотни тизимли давом эттириш 
ҳамда билдирилган таклифларнинг 
ижросини таъминлаш муҳимлиги 
қайд этилди.

Малоҳат Эргашева,
Ўзбекистон ХДП Тошкент 

вилоят кенгаши бўлим мудири.

ЎзХДП – 35 ёшда. Бу — 
шунчаки рақам эмас. Бу ўтган 
йилларда тўпланган тажриба, 
жамиятдаги ўзгаришларда 
фаол иштирок, ютуқлар ва 
мақсадлар  тарихидир.

Бу давр ичида жамият, 
одамларнинг дунёқараши 
ўзгарди, янги авлод вояга 
етди. Кечаги одам билан 
бугунги одамнинг саволи ҳам, 
эҳтиёжи ҳам бир хил эмас. 
Шундай экан, энг муҳими  35 
йиллик тажрибадан қандай 
хулоса чиқаришимиздир. 
Албатта, бу жараёнда аввало, 
партиянинг мамлакатимизда 
демократик қадриятларни 
мустаҳкамлаш, кучли 
фуқаролик жамиятини қарор 
топтиришга қўшган муносиб 
ҳиссасини эътироф этиш 
жоиз.

Ўзбекистон ХДП Тошкент вилоят 
партия кенгаши ташаббуси билан 
Зангиота туманида «35 йил ХАЛҚ 
БИЛАН БИРГА» шиори остида ёшлар 
билан ўтказилган учрашувда ана 
шулар ҳақида сўз юритилди.

Таъкидландики, ўтган 
йиллар давомида партиямиз 
нафақат ташкилий жиҳатдан 
мустаҳкамланди, балки мафкуравий 
ва сиёсий фаолияти ҳам замон 
талаблари асосида янгича мазмун 
билан бойиб борди. Ёшларни 
қўллаб-қувватлаш, уларнинг 
ташаббус ва ғояларини рўёбга 
чиқаришга кўмаклашишга 
қаратилган лойиҳаларни амалга 
оширишга  алоҳида эътибор 
қаратилди. 

Йигит-қизларнинг мурожаатлари 
эшитилди, муаммолари ўрганилди 
ва уларнинг ечими бўйича 
ташаббуслар кўпайди. 

Шу нуқтаи назардан, ўтган 
даврда амалга оширилган ишлар 
партиянинг ташкилий жиҳатдан 
кучайиши билангина эмас, балки 
сайловчилар, хусусан, ёшларимиз 
билан янада яқинлашиши, 
жойлардаги муаммоларга бевосита 
муносабат билдириши ва фуқаролик 
жамияти институтлари билан 
ҳамкорликни кучайтириши билан 
аҳамиятлидир.

Акмал Умаралиев,
Ўзбекистон ХДП Тошкент 
вилоят кенгаши раиси:

- 35 йил — қисқа муддат эмас. 

Бу йиллар давомида партиямизнинг 
тажрибаси ошди, ташкилий 
салоҳияти мустаҳкамланди, 
жамиятдаги ўрни ва масъулияти 
янада юксалди.

Бугун биз ўтган йўлга назар 
ташлар эканмиз, эришилган 
натижалар билан бир қаторда, 
ҳали олдинда турган вазифаларни 
ҳам аниқ кўришимиз керак. Чунки 
замон ўзгармоқда, одамларнинг 
талаб ва эҳтиёжлари ҳам 
янгиланмоқда.

Шунинг учун 35 йиллик 
тажриба биз учун якуний натижа 
эмас, балки келгуси тараққиёт 
учун мустаҳкам пойдевордир. 
Энди асосий вазифа — ана шу 
тажрибадан тўғри хулоса чиқариб, 
партиянинг халқ билан мулоқотини 
янада кучайтириш, қуйи бўғинлар 
фаоллигини ошириш ва одамлар 
ишончига муносиб бўлишдир.

Партиямиз ижтимоий ҳимояга 
муҳтож қатламни қўллаб-қувватлаб 
келмоқда ва жуда тўғри йўл 
танланган. Ижтимоий тенглик ва 
бирдамлик, халқ демократияси 
мезонларига мос келадиган давлат 
ва жамият барпо этишни ўзининг 
олий мақсади, деб белгилаган.

Бугун Тошкент вилояти ХДП 
сафида 140 713 нафар аъзо 
бўлиб, улардан 52 698 нафарини 
аёллар ва 38 802 нафарини ёшлар 
ташкил этади. Бу рақамларнинг 
ўзиёқ партия ҳаётида ёшлар ва 
хотин-қизларнинг фаол қатлами 
шаклланганини кўрсатади. 
Вилоятда 13 нафар вилоят Кенгаши 
депутати ва 104 нафар маҳаллий 
Кенгаш депутатлари бор. Уларнинг 
8 нафари ёш депутатлар.

Биламизки, ҳар қандай 
ташкилотнинг келажаги унинг 
бугунги ёшларга қандай 
муносабатда экани билан ҳам 
чамбарчас боғлиқ.

Шу нуқтаи назардан, партиямиз 
фаолиятида ёшлар масаласига 

топсак, унга ўзини намоён этиши 
учун имконият яратсак — биз фақат 
бир ёшга эмас, бутун жамиятнинг 
келажагига хизмат қилган бўламиз.

Очиқ мулоқот давомида 
сенатор Малика Қодирхонова 
ёшларнинг таълим олиши, касб-
ҳунар эгаллаши, бандлигини 
таъминлаш ва тадбиркорлик 
фаолиятини йўлга қўйиши учун 
яратилган имкониятлардан 
самарали фойдаланиш, шунингдек, 
бу жараёнда учраётган муаммо 
ва тўсиқларни аниқлаш муҳим 
аҳамиятга эга эканини қайд этди.

Сенатор ёшлар билан мулоқотда 
уларнинг фикр ва таклифларини 
тинглаш, кўтарилган масалаларни 
таҳлил қилиш ҳамда амалий 
ечимини топишга алоҳида 
эътибор қаратиш лозимлигини 
таъкидлади. Шунингдек, учрашувда 
билдирилган таклифларни 
умумлаштириш, тегишли 
ташкилотлар билан ҳамкорликда 
кўриб чиқиш ва парламент назорати 
доирасида ижросини таъминлаш 
муҳимлигига урғу берди.

Мулоқот давомида ёшлар 

алоҳида эътибор қаратилаётгани 
муҳим. Ёшларнинг ижтимоий 
ҳимоясини кучайтириш, уларнинг 
таълим олиши, касб-ҳунар 
эгаллаши, бандлигини таъминлаш, 
тадбиркорлик ташаббусларини 
қўллаб-қувватлаш ва жамият 
ҳаётида ўз ўрнини топиши учун 
имкониятлар яратиш — бугунги 
куннинг энг муҳим вазифаларидан.

Айниқса, бу борада амалга 
оширилаётган лойиҳаларнинг 
аҳамияти катта. Партиямиз 
ташаббуси билан жойларда 
мунтазам равишда ўтказилиб 
келинаётган «Сиёсатдаги ёшлар», 
“Беш ташаббус – беш имконият”, 
“Меҳр улашинг”, “Қонунчилик 
ёшлар нигоҳида” ва яна бир қатор 
тадбирлар орқали ёшларимиз 
қўллаб-қувватланмоқда.  

Энг муҳими, биз ёшларга фақат 
ёрдамга муҳтож қатлам сифатида 
эмас, балки ташаббускор, билимли, 
ўз келажаги ва юрт тақдири учун 
масъулиятни зиммасига олаётган 
куч сифатида қараймиз. Чунки, 
ҳар бир ёшнинг орзусига қанот 
берсак, унинг муаммосига ечим 

бугунги авлод танлови
нега ёшлар ЎзХДП Ђоялари атрофида 
бирлашмоŠда?



Бундай ташаббуслар амалга 
оширилгандан кейин ҳам уларнинг 
самарасини кузатиб бориш 
зарур. Бунинг учун, аввало, 
инфратузилма ишларининг аҳоли 
турмушига таъсирини ўрганиш, 
мавжуд муаммолар бўйича маҳалла 
аҳолисининг фикрларини эшитиш 
мақсадга мувофиқ. Шунингдек, 
ажратилган маблағларнинг 
мақсадли сарфланиши, ўрнатилган 
ускуналарнинг техник ҳолати ва 
улардан узоқ муддат фойдаланиш 
имкониятларини жамоатчилик 
назорати орқали кузатиб бориш 
муҳим, — дейди депутат. 

Йўл шунчаки 
ободонлаштириш 
масаласи эмас

Йўлнинг ҳолати одамларнинг 
кундалик ҳаётида дарров сезилади. 
Носоз йўлда ишга қатнайдиганлар 
ҳам, фарзандини мактабга олиб 
борадиган ота-оналар ҳам, ҳудудга 
хизмат кўрсатувчи транспорт 
воситалари ҳам қийинчиликка дуч 
келиши мумкин. Йўл масаласи 
шунчаки ободонлаштириш 
эмас, балки аҳолининг қулай 
ҳаракатланиши ва турмуш 
шароитини яхшилаш билан боғлиқ 
муҳим вазифадир.

Шу маънода халқ депутатлари 
Бахмал туман Кенгашидаги ЎзХДП 
депутати Ҳусан Эрматов томонидан  
«Ўрай» қишлоғидаги кўчаларнинг 
1,5 километр қисмини таъмирлаш 
бўйича депутатлик сўрови 
юборилгани эътиборга молик. 

Туман ободонлаштириш 
бўлимига юборилган ушбу сўровда 
3 та кўчани асфальтлаштиришни 
тегишли дастурга киритиш масаласи 
кўтарилган. 

Муаммони ҳал этиш ва бу 
борадаги ишлар ижроси устидан 
қатъий депутатлик назорати 
ўрнатилган.

Мини-стадион 
фойдаланишга 
топширилди

Ёшларнинг бўш вақтини 
мазмунли ташкил этиш, уларнинг 

Ҳудудий кенгашларда 

Айнан шу нуқтада депутатлик 
фаолиятининг амалий аҳамияти 
намоён бўлади. Чунки ҳар бир 
ишнинг ижроси изчил кузатиб 
борилса, муаммолар эътибордан 
четда қолмайди, белгиланган 
вазифаларнинг амалга ошишига 
бўлган талабчанлик ортади.

Партиямиз депутатлари ҳам 
бу институт имкониятларидан 
кенг фойдаланиб келмоқда.
Улар ҳудудлардаги муаммоларни 
ўрганиб, масъул идоралар 
фаолиятини назорат қилиш орқали 
аҳолининг оғирини енгиллатиш 
ва турмуш сифатини яхшилашга 
муносиб ҳисса қўшмоқда.

“ОЂир” маЌаллада Ќаёт 
ўзгарди

Халқ депутатлари Бўстонлиқ 
туман Кенгашидаги ЎзХДП депутати 
Олимжон Бабаевга сайловчилардан 
электр таъминотини яхшилаш, 
кўчаларни ёритиш, йўлларни 
таъмирлаш ва канализация 
тармоқларини ривожлантириш 
каби масалаларда мурожаатлар 
келиб тушди. Айнан шу жараёнда 
депутатлик назоратининг амалий 
аҳамияти намоён бўлди, десак 
тўғри бўлади. 

Депутат муаммонинг кун 
тартибига олиб чиқилиши билан 
чекланмай, унинг ечимига 
қаратилган чораларни кузатиб, 
амалий натижа учун ҳаракат қилди. 

Яқинда «Бегистон» маҳалласига 
4,5 миллиард сўм йўналтирилиб, 
400 кВАли трансформатор, 40 та 
тунги чироқ ва 27 та бетон таянч 
устуни ўрнатилди. 

- Бир қарашда бу рақамлар 
ҳудуд инфратузилмасини 
яхшилашга қаратилган муайян 
ишларни ифодалайди. Аммо 
уларнинг ҳақиқий аҳамияти 
ажратилган маблағ ёки ўрнатилган 
ускуналар сони билан эмас, 
балки одамлар ҳаётида қандай 
ўзгаришлар юз бергани билан 
ўлчанади. Электр таъминоти 
қанчалик яхшиланди? Кўчаларнинг 
ёритилиши аҳоли учун хавфсизлик 
ва қулайликни қай даражада 
оширди? Мазкур ишлар натижасида 
маҳалладаги қайси муаммоларга 
ечим топилди?

спорт билан шуғулланиши 
учун муносиб шароит яратиш 
ҳам эътибор талаб қиладиган 
масалалардан. Зеро, ҳар бир 
маҳаллада ёшлар спорт билан 
шуғулланиши, дўстлари билан вақт 
ўтказиши ва ўз қобилиятини намоён 
этиши мумкин бўлган маскан 
бўлиши муҳим.

«Қўрғонча» маҳалласида мини-
стадион ташкил этиш ташаббуси 
ҳам ана шундай эҳтиёждан 
келиб чиққан. Бу ғоя бир кунда 
пайдо бўлмаган — ёшлар учун 
шундай имконият яратиш ҳақида 
анчадан бери ўйлаб юрган халқ 
депутатлари Самарқанд вилоят 
Кенгаши депутати Бадриддин 
Насриев ушбу масалани амалий 
ҳаракатга айлантиришга киришган. 
Натижада маҳаллада мини стадион 
фойдаланишга топширилган.

- Ушбу лойиҳа депутатлик 
сўрови асосида масъул ташкилотлар 
ва ҳомийлар кўмагида амалга 
оширилди.  Бир қарашда оддий 
туюлган таклиф ортида ёшларнинг 
эҳтиёжи, уларнинг келажагига 
бўлган эътибор мужассам. Бу ерда 
ёшларнинг спорт мусобоқаларида 
иштирок этиши учун ҳам замонавий 
шароитлар яратилди. Чунки 
спорт майдончаси фақат тўп 
тепиладиган жой эмас, балки 
ёшларни бирлаштирадиган, соғлом 
турмуш тарзига ундайдиган ва бўш 
вақтини мазмунли ўтказишга хизмат 
қиладиган маскандир, - дейди 
депутат. 

Депутат таклиф 
тайёрламоŠда

Яқинда халқ депутатлари 
Тошкент шаҳар Кенгаши депутати 
Ҳабибулло Акилов ўз сайлов 
округида бўлди. Депутатлик 
назорати давомида «Ижодкор» 
маҳалласида 15 та эскирган 
симёғочни янгилаш ва 15 та 
хонадонни канализация тармоғига 
улаш зарурати борлиги аниқланди.

- Бир қарашда, бу оддий 
хўжалик ишларидек кўриниши 
мумкин. Аммо уларнинг ортида 
аҳоли хавфсизлиги, санитария 
шароити ва муносиб турмуш 
кечириш эҳтиёжи турибди, 
- дейди депутат. - Эскирган 

симёғочларни янгилаш электр 
таъминоти инфратузилмасининг 
ишончлилигини оширишга хизмат 
қилса, хонадонларни канализация 
тармоғига улаш одамларнинг 
яшаш шароитини яхшилашда 
муҳим аҳамиятга эга. Ҳозир шу 
масалада таклиф тайёрлаяпман. 
Тез орада амалий ишларни 
бошлаймиз.

Албатта, бундай масалалар 
эътибордан четда қолмаслиги 
керак. Эҳтиёжлар асосида тегишли 
ташкилотлар билан ишлаш, зарур 
чораларни кўриш ва уларнинг 
амалга оширилишини кузатиб 
бориш орқали муаммоларни 
босқичма-босқич ҳал этиш мумкин. 

Шунингдек, “Ижодкор” 
маҳалласидаги 150-200 метрли 
ички йўл ҳамда “Алишеробод” 
маҳалласидаги Миллий боғ 
кўчасининг 100 метрга яқин 
қисмига асфальт ётқизиш 
зарурати ҳам эътиборга 
олинди. Бу масофалар катта 
бўлиб кўринмаслиги мумкин, 
аммо шу кўчалардан ҳар куни 
фойдаланадиган аҳоли учун 
уларнинг аҳамияти анча юқори. 
Зеро, одамлар учун йўлнинг 
узунлиги эмас, ундан ҳар куни 
қанчалик қулай ва хавфсиз 
фойдаланиш мумкинлиги муҳим.

Аниқланган муаммоларни 
бартараф этиш бўйича тегишли 
ташкилотлар билан амалий 
чоралар белгиланди. 

ЛойиЌалар ижроси 
Šандай?

Халқ депутатлари Янгиариқ 
туман Кенгаши раиси, халқ 
депутатлари туман Кенгашидаги 
ЎзХДП гуруҳи аъзоси Б.Абдуллаев 
1-Қўриқтом сайлов округига 
ҳудуддаги мавжуд муаммоларни 
аниқлаш ва аҳоли мурожаатларини 
ўрганиш мақсадида галдаги 
ташрифини амалга оширди. 

Ўрганиш давомида аҳоли учун 
муҳим бўлган инфратузилма 
масалаларига, хусусан, 
электр таъминотини яхшилаш 
лойиҳаларига эътибор қаратилди. 
Чунки муаммони жойида кўриш, 
мавжуд шароитни ўрганиш ва 
аҳоли эҳтиёжларини инобатга 

олиш режалаштирилаётган 
ишларнинг амалий аҳамиятини 
белгилашда муҳим ўрин тутади.

Депутатлик назорати давомида  
Садо кўчасига 250 кВА қувватга 
эга янги трансформатор ўрнатиш, 
шунингдек, Садо ва Ойирдом 
кўчаларига жами 3 километр 
узунликда электр кабель 
тармоғини тортиш лойиҳалари 
кўриб чиқилди.

- Бу режаларнинг аҳамияти 
фақат янги ускуна ўрнатиш 
ёки электр тармоғини 
узайтириш билан чекланмайди. 
Асосий мақсад — аҳолини 
барқарор электр энергияси 
билан таъминлаш, тармоқ 
имкониятларини яхшилаш ва 
мавжуд муаммоларни бартараф 
этишдир, - дейди депутат. -  
Айниқса, электр таъминотидаги 
барқарорлик хонадонлардаги 
кундалик юмушлардан 
тортиб, аҳолининг меҳнат ва 
тадбиркорлик фаолиятигача 
таъсир кўрсатади. 

Шунинг учун режалаштирилган 
ишлар ижросини кузатиб бориш, 
белгиланган вазифаларнинг 
бажарилишига эътибор қаратиш 
ва эришилган натижаларни аҳоли 
эҳтиёжлари билан таққослаш 
муҳим, деб ҳисоблайман. 

***
Албатта депутатлик 

назорати маҳаллий даражада 
аҳолини ташвишга солаётган 
инфратузилма ва ижтимоий 
масалаларни кўриш имконини 
беради. 

Чунки тақдим этилган 
ҳисоботнинг ўзи барча 
муаммолар тўлиқ ҳал этилгани 
ёки сарфланган маблағлар 
энг юқори самара берганини 
исботламайди. Бунинг учун 
бажарилган ишлар, молиявий 
маълумотлар ва аҳоли учун 
юзага келган ўзгаришлар ҳақида 
қўшимча далиллар керак. Бу 
жараёнда депутатлик назорати 
қўл келади. Энг муҳими, шу 
тариқа аҳолини ўйлантираётган 
муаммоларни бартараф этиш 
имконияти ортади.

Лазиза Шерова,
“Ўзбекистон овози” 

мухбири. 

Тошкент вилояти:
боЂча Šиш мавсумига 
тайёрми?

Халқ депутатлари Чирчиқ шаҳар Кенгаши 
раиси Махсуд Умаров ҳамда 6-сонли сайлов 
округидан сайланган депутатимиз Шуҳрат 
Aрибжанов томонидан 2-сонли давлат 
мактабгача таълим ташкилотида куз-қиш 
мавсумига тайёргарлик ишлари ўрганилди.

Ўрганиш давомида ташкилотнинг иситиш 
тизими, қозонхона ускуналари, ички 
иссиқлик тармоқларининг техник ҳолати, 
иссиқлик таъминотининг узлуксизлигини 
таъминлаш бўйича кўрилаётган чора-
тадбирлар ҳамда мавсумни беталофат 
ўтказиш учун амалга оширилаётган 
тайёргарлик ишларига эътибор қаратилди.

Шунингдек, тарбияланувчилар учун 
қулай ва хавфсиз шароитни, иситиш 
тизимининг барқарор ишлашини 

таъминлаш, мавжуд муаммо ва 
камчиликларни бартараф этиш юзасидан 
масъулларга тегишли тавсия ва таклифлар 
билдирилди.

Бухоро:
Аёллар бандлигига 
эътибор 
ŠаратилмоŠда
Камбағалликни қисқартириш, аҳоли 

бандлигини таъминлаш ва оилалар 
даромадини ошириш масалалари 
ҳудудларда олиб борилаётган ижтимоий 
ислоҳотларнинг муҳим йўналишларидан 
биридир. Бу борада, айниқса, "Ижтимоий 
реестр"га киритилган оилалар, ишсиз 
фуқаролар ҳамда хотин-қизларни 
доимий иш билан таъминлашга эътибор 
қаратилмоқда.

Хусусан, халқ депутатлари Бухоро 

вилоят Кенгашидаги Ўзбекистон ХДП 
депутати Ҳ.Aртикова Ромитан туманидаги 
"Ромитекс" корхонасида бўлиб, аҳоли, 
хусусан, хотин-қизлар бандлигини 
таъминлаш имкониятларини ўрганди.

Натижада Ромитан туманида яшовчи 
45 нафар хотин-қиз корхонада доимий 
иш ўрнига эга бўлди. Aйни пайтда 
корхонада жами 500 нафар ишчига эҳтиёж 
мавжудлиги қайд этилиб, чегарадош 
Пешку, Жондор ва Бухоро туманларида 
истиқомат қилувчи ишсиз хотин-қизларни 
ҳам жалб этиш бўйича келишувларга 
эришилди. Уларнинг иш жойига 
қатновини ташкил этиш масалалари кўриб 
чиқилмоқда.

Ўзбекистон Халқ демократик партияси 
учун аҳолининг муносиб меҳнат қилиши, 
барқарор даромад манбаига эга бўлиши 
ва ижтимоий ҳимояга муҳтож қатламлар 
манфаатларини ҳимоя қилиш муҳим. 
Шу нуқтаи назардан, депутатларнинг 
ҳудудлардаги фаолияти аҳоли 
манфаатларини ўрганиш ва мавжуд 
имкониятларни уларнинг бандлигини 
таъминлашга йўналтиришда катта аҳамият 
касб этади.

Жиззах:
Бўш турган объект –
очилмаган имконият
Жиззах вилояти Зарбдор туманининг 

Янгикент маҳалласида бўш турган 
бинолардан самарали фойдаланиш 
масаласи ўрганилди. Халқ депутатлари 
Зарбдор туман Кенгашининг доимий 
комиссияси раиси Тўлқин Қодиров, 
туман Кенгаши депутати Фурқат 
Саримсаков ҳамда туман ҳокимининг 
ўринбосари Дилором Холмурзаева 
бўш объектларни тадбиркорлик 
фаолиятига йўналтириш орқали янги иш 
ўринлари яратиш, "Ижтимоий реестр"га 
киритилган фуқароларни иш билан 
таъминлаш ва аҳоли учун қўшимча 
даромад манбаларини шакллантириш 
имкониятларини кўриб чиқдилар.

Бу масалалар Ўзбекистон ХДПнинг 
аҳоли бандлигини таъминлаш, 
даромад манбаларини кенгайтириш ва 
ижтимоий ҳимояга муҳтож фуқаролар 
манфаатларини қўллаб-қувватлашга 
қаратилган дастурий мақсадларига 
ҳамоҳангдир.

 ижобий натижа  – эътибор, 
масъулият ва талабчанлик ма²сули

 Депутатлик назорати

Жойлардаги кўплаб масалаларнинг қай даражада ҳал этилиши халқ 
депутатлари Кенгашлари фаолияти ва вакиллик органларидаги депутатларнинг 
ўз ваколатлари доирасидаги вазифалар ижросига сидқидилдан ёндашувига  
боғлиқ. 

Очиғини айтганда, бугун маҳаллий Кенгашлар илгарига қараганда анча 
фаоллашган, фаол депутатлар кўпайган. Кенгашларда бир қатор долзарб 
масалалар бўйича ҳисоботлар тингланмоқда, қарорлар муҳокама учун тақдим 
этилмоқда. Йиғилишлар анча мунозарали, савол-жавоблар билан қизғин 
кечмоқда. Асосли таклифлар ва фикрлар ҳам билдирилмоқда. Бу яхши, 
албатта. 

Чунки халққа яқин депутатнинг қадри баландпарвоз гаплар билан эмас, 
одамлар ҳаётидаги ўзгаришлар билан ўлчанади. Одамларни ўйлантираётган 
муаммолар кўпинча катта минбарларда эмас, оддий ҳаётда намоён бўлади. 
Бунинг учун халқ билан юзма-юз бўлиш, жойлардаги ҳақиқий аҳволни ўз кўзи 
билан кўриш керак. 



нуқтаи назар

Мустақил суд тизими ва қонун 
олдида тенглик фуқароларнинг 
ҳуқуқларини ҳимоя қилиш, 
тадбиркорлик учун ишончли муҳит 
яратиш ва давлат институтларига 
ишончни мустаҳкамлашда 
ҳал қилувчи ўрин тутади. 
Ҳуқуқий тарбияни мактабдан 
бошлаш эса қонунга ҳурмат ва 
ҳуқуқий маданиятни ёшликдан 
шакллантиришга, жамият ҳаётининг 
барча жабҳасида  конституциявий 
меъёр ва тамойиллар устун 
бўлишига замин яратади. 

Олтинчи дастурга мувофиқ 
маҳалла институти жамият 
тараққиётининг асосий 
буюртмачисига айланади. 
Бошқача айтганда, эндиликда 
давлат дастурларини ишлаб 
чиқишга ёндашув ўзгариб, 
туман бюджети, инвестиция 
дастурлари ва инфратузилма 
лойиҳалари маҳалла буюртмаси 
асосида шакллантирилади. Бу 
ёндашув давлат бошқарувида 
аҳолининг реал эҳтиёжларига 
таянишни кучайтиради. Фуқаро 
давлат хизматларининг фақат 
фойдаланувчиси бўлиб қолмай, 
маҳалладаги муаммоларни 
белгилаш, ечимларни таклиф 
қилиш ва натижаларни кузатиш 
жараёнида ҳам иштирок этади. 
«Фуқароларнинг талаб ва эҳтиёжи, 
маҳалланинг фаровонлиги — энг 
асосий мезон» деган тамойил 
халқ ва давлат ҳамкорлигининг 
амалий механизми сифатида ҳаётий 
тасдиғини топади.

Ва ниҳоят, еттинчи дастур 
Ўзбекистоннинг тинчлик ва дўстлик 
диёри, бағрикенг ўлка сифатидаги 
нуфузини мустаҳкамлашга 
қаратилган. Кўпқиррали, вазмин ва 
мувозанатли ташқи сиёсатни давом 
эттириш, иқтисодий дипломатияга 
устувор аҳамият бериш, Афғонистон 
бўйича конструктив сиёсатни 
изчил олиб бориш ва Қўшилмаслик 
ҳаракатидаги раисликка 
тайёргарлик кўриш шулар 
жумласидандир.

Дастурнинг стратегик 
мақсади — Ўзбекистоннинг 
халқаро ҳамкорликдаги 
ўрнини мустаҳкамлаш, 
минтақавий барқарорликка 
ҳисса қўшиш ва мамлакатни 
халқаро дипломатиянинг 
муҳим марказларидан бирига 
айлантиришдир. Тинчлик ва яхши 
қўшничилик ташқи сиёсатнинг 

йўналишигина эмас, балки 
иқтисодий ҳамкорлик ва мамлакат 
тараққиёти учун ҳам муҳим шарт 
ҳисобланади.

ХалŠ ва давлат бирдамлиги

Еттита миллий дастурнинг 
ўзаро боғлиқлиги уларнинг энг 
муҳим хусусиятидир. Билимли ва 
касб-корли инсон иқтисодиётда 
самарали иштирок этади; соғлом 
аҳоли тараққиёт имкониятларидан 
тўлиқ фойдаланади; сув ва 
табиатни асраш келажак 
барқарорлигини таъминлайди; 
қонун устуворлиги ишончни 
мустаҳкамлайди; маҳалла орқали 
аҳоли эҳтиёжлари бошқарув 
қарорларига олиб кирилади; 
тинчликпарвар ташқи сиёсат 
эса тараққиёт учун қулай муҳит 
яратади.

Дастурларда 100 фоизлик 
қамров, 1 миллион нафар ўқувчи, 
камида 10 та университет, 
соғлиқни сақлаш харажатларини 
ЯИМга нисбатан 5 фоизга 
етказиш, 300 миллиард долларлик 
иқтисодиёт ва 2 миллионта юқори 
даромадли иш ўрни каби аниқ 
мақсадларнинг белгиланиши 
уларнинг амалий йўналишини 
кўрсатади. Бундай кўрсаткичлар 
натижаларни баҳолаш учун мезон 
бўлиб хизмат қилиши мумкин. 
Уларнинг амалга ошиши эса 
давлат идоралари, маҳаллалар, 
тадбиркорлар, таълим ва 
тиббиёт муассасалари ҳамда 
фуқароларнинг ҳамкорлигига 
боғлиқ.

Президент эътироф 
этганидек, халқ ва давлат 
ягона мақсад йўлида бирлашиб, 
астойдил ҳаракат қилса, забт 
этиб бўлмайдиган марранинг 
ўзи қолмайди. Ва бу миллий 
юксалишнинг асосий шартини 
ифодалайди. Бирлик фақат ҳиссий 
чақириқ эмас, у умумий мақсад, 
масъулият ва амалий меҳнат 
билан мустаҳкамланади.

Хулоса қилиб айтганда, 
юқоридаги еттита миллий 
дастур  марказида инсон, 
унинг билими, саломатлиги, 
фаровонлиги, ҳуқуқлари ва 
хавфсиз келажаги мужассам. 
«Биз бугун кечагидан 
кучлимиз» деган ғоя эришилган 
натижаларни англатса, 
«Эртага бундан ҳам кучли 
бўламиз» деган мақсад келгуси 
вазифаларга ишора қилади. 
Бу вазифаларни рўёбга 
чиқариш халқ ва давлатнинг 
биргаликдаги саъй-ҳаракатини 
талаб этади.

Шубҳасиз, Ватанимизнинг янги 
тарихини барчамиз биргаликда 
яратамиз. Миллий юксалишнинг 
мазмуни ҳам шу: белгиланган 
мақсадларни амалий натижаларга 
айлантириш ва ҳар бир инсон 
учун муносиб ҳаёт шароитини 
таъминлашдир.

Сиёсатшуносликда 
давлатнинг энг муҳим 
капитали — халқ ишончидир. 
Фуқаро давлатга 
ишонса, ислоҳотларнинг 
оддий кузатувчиси 
эмас, балки фаол 
иштирокчисига айланади. 
Президентнинг Ўзбекистон 
мустақиллигининг ўттиз 
беш йиллиги муносабати 
билан сўзлаган нутқида 
ҳам инсон қадри, халқ ва 
давлат бирлиги, эришилган 
натижалар ҳамда келгуси 
тараққиёт вазифалари 
ўзаро боғлиқ ҳолда талқин 
қилинди.

Таъкидланганидек,  юртимизда 
камбағаллик даражасининг 2017 
йилдаги 35 фоиздан 4 фоизга 
тушгани, 650 мингдан зиёд оила 
замонавий уй-жойга эга бўлгани, 
талабалар сони 1,6 миллион нафарга 
етганини инсон қадри тамойилининг 
амалий натижалари сифатида 
келтириш мумкин. Соғлиқни 
сақлашга ажратилаётган маблағ 8 
каррадан зиёд оширилиб, 652 та янги 
тиббиёт муассасаси барпо этилган. 
Аҳолининг ўртача умр кўриш 
давомийлиги 1991 йилдаги 66,4 
ёшдан 2025 йилда 75,4 ёшга етган. 

Бугун бир ҳақиқатни англаб 
етдикки, давлат кучи фақат 
иқтисодий ёки ҳарбий салоҳият 
билан эмас, балки инсон капитали, 
ижтимоий бирдамлик, ёшлар 
имкониятлари ва халқаро нуфуз 
билан ҳам белгиланади. Президент 
нутқида баён қилинган иқтисодий 
ўсиш, таълим ва тиббиёт соҳасидаги 
ўзгаришлар, миллатлараро тотувлик 
ҳамда ташқи сиёсатдаги натижалар 
ана шу қарашни мустаҳкамлайди.

Етти миллий дастур —  
стратегик асос

Маълумки, келгуси ўн йиллик 
мамлакатимизда «Миллий юксалиш 
даври» сифатида белгиланиб, 
инсон қадри ва манфаатлари 
устуворлигига қаратилган еттита 
миллий дастур тақдим этилди. Ушбу 
дастурлар таълим, саломатлик, 
иқтисодиёт, экология, адолат, 
маҳалла бошқаруви ва тинчликни 
қамраб олади. Уларнинг аҳамияти 
— ҳар бир йўналиш бўйича аниқ 
мақсадлар белгилаб, мамлакат 
тараққиётини инсон ҳаёти сифати 
билан боғлашда намоён бўлади.

Аввало, биринчи дастур билим 
ва малакани тараққиётнинг асосий 
капиталига айлантиришни кўзда 
тутади. Болаларни олти ёшли 
тайёрлов гуруҳларига қамраб олиш 
даражасини 100 фоизга етказиш, 
барча мактабларни халқаро 
баҳолаш дастурлари билан тўлиқ 
қамраб олиш режалаштирилган. 
Техникумларда халқаро таълим 
стандартларини жорий этиш ва 
уларда таълим олувчилар сонини 1 
миллионга етказиш, камида 10 та 
университетни дунёнинг энг яхши 
мингта олий таълим муассасаси 
қаторига киритиш мақсад қилинган.

Бу вазифалар таълимнинг 
барча босқичида сифатни ошириш, 
ёшларни замонавий касбларга 
тайёрлаш ва халқаро меҳнат 
бозорида рақобатбардошлигини 
кучайтиришга хизмат қилади. 
Яъни «Янги Ўзбекистонда касб 
эгалламаган бирорта йигит-қиз 
қолмайди» деган устувор мақсадда 
ҳар бир ёшга билим олиш ва касб 
эгаллаш имконияти яратилади.

Иккинчи дастур аҳоли 
саломатлигини муҳофаза қилиш 
ва умр кўриш давомийлигини 
оширишни назарда тутади. 
Келгуси беш йилда соғлиқни 
сақлашга давлат харажатларини 
ялпи ички маҳсулотга нисбатан 5 
фоизга етказиш, профилактикага 
асосланган «саломатликни асраш 
модели»га ўтиш, давлат тиббий 
суғуртасини барча хонадонларга 
олиб кириш, шунингдек, дунёнинг 
энг нуфузли камида бешта 
клиникасини жалб этиш чоралари 
амалиётга татбиқ этилади. Бу 
дастурнинг муҳим жиҳати — 
касалликни даволаш билан 
чекланмай, унинг олдини олишга 
бирламчи аҳамият берилади. 
Профилактика, тиббий хизматдан 
фойдаланиш имконияти ва суғурта 
қамрови аҳоли саломатлигини 

сақлашнинг муҳим шартларидир. 
Шу тариқа инсон саломатлиги 
ижтимоий сиёсатнинг асосий 
мезонларидан бирига айланади.

Учинчи дастур эса иқтисодиётни 
юқори технологиялар ва меҳнат 
унумдорлигига таянган ҳолда янги 
босқичга олиб чиқишга қаратилган. 
Келгуси ўн йилда 450 миллиард 
доллар хорижий инвестиция жалб 
қилиш, 2030 йилгача ялпи ички 
маҳсулот ҳажмини 300 миллиард 
долларга етказиш ва саноатда 
2 миллионта юқори даромадли 
иш ўрни яратиш белгиланган. 
Шунингдек, жон бошига ялпи ички 
маҳсулотни 10 минг доллардан 
ошириш мақсад қилинган.

Мазкур вазифалар иқтисодий 
ўсишни фақат ишлаб чиқариш 
ҳажми билан эмас, балки меҳнат 
унумдорлиги, иш ўринларининг 
даромадлилиги ва аҳоли 
фаровонлиги билан боғлайди. 
Кичик бизнеснинг ўрта бизнесга, 
ўрта корхоналарнинг эса йирик 
компанияларга айланиши 
учун яхлит экотизим яратиш 
тадбиркорликни қўллаб-қувватлаш 
ва миллий иқтисодиётнинг 
рақобатбардошлигини оширишга 
хизмат қилади.

Минтақамиздаги долзарб 
муаммолардан бири – сув 
ресурслари ва табиатни муҳофаза 
қилишга доир чора-тадбирлар 
тўртинчи дастурнинг мазмунини 
ташкил этади. Хусусан, унга кўра, 
экин майдонларида сув тежайдиган 
технологиялар қамровини 100 
фоизга етказишга алоҳида урғу 
берилади. Бу, айниқса, сув 
ресурслари тақчил шароитда 
қишлоқ хўжалиги самарадорлигини 
ошириш учун зарур.

Шу билан бирга, мактаблар, 
боғчалар, шифохоналар ҳамда кўп 
қаватли уйлар атрофидаги яшил 
ҳудудларни жамиятнинг умумий 
бойлиги сифатида муҳофаза қилиш 
масалалари ҳам эътибордан четда 
қолмайди. Демак, экологик сиёсат 
нафақат бугунги эҳтиёжлар, балки 
келажак авлодлар манфаатларини 
ҳимоя қилиш билан узвий равишда 
рўёбга чиқарилади.

Бешинчи дастур эса суд 
мустақиллигини таъминлаш ва 
қонун устуворлигини жамиятнинг 
умумий қадриятига айлантиришга 
қаратилган. Президент нутқидаги 
«Адолат қарор топган жойда 
иқтисодий ўсиш ҳам, ижтимоий 
ишонч ҳам юксалади» деган фикр 
ушбу йўналишнинг моҳиятини 
ифодалайди.

Инсон Šадридан 
миллий юксалишгача

Сўнгги йилларда Марказий 
Осиёдаги давлатлар тарихи, 
маданияти ва урф-одатлари бир 
бўлган қардош халқлар ўртасида 
аҳил қўшничилик, дипломатик 
ҳамда маданий-гуманитар алоқалар  
юқори босқичга кўтарилиб, 
халқларимиз ўртасида ўзаро 
ишонч, меҳр-оқибат ва ҳамкорлик 
алоқалари ривожланмоқда.

Буни Ўзбекистон – Қозоғистон дўстлиги 
мисолида ҳам кўриш мумкин.

Тарихий алоқаларни мустаҳкамлашга 
икки давлат ҳудудларида истиқомат 
қилаётган ўзбек ва қозоқ миллатлари 
вакиллари ҳам муносиб  ҳисса 
қўшмоқда. Юртимиздаги қозоқ 
миллати вакилларининг ўз она 
тилини асраб-авайлаши учун барча 
шароитлар яратилган. Хусусан, 400 
та мактабда қозоқ тили ўқитилади, 
162 та мактабда таълим фақат қозоқ 
тилида ташкил этилган. Қозоқ тилида 
олий ва касб-ҳунар таълими олиш 
учун Низомий номидаги Ўзбекистон 
Миллий педагогика университети, 
Қорақалпоқ давлат университети, 
Гулистон давлат университети, Нукус, 
Жиззах ва Навоий давлат педагогика 
институтларида қозоқ тили ва адабиёти 
факультети, кафедралари мавжуд. 
Олий таълим соҳасида икки мамлакат 
университетлари ўртасида ҳамкорлик 
бўйича 280 дан ортиқ шартнома ва 
меморандумлар тузилган. 

Ўзбекистонда ҳар йили Қозоғистон 
олий ўқув юртларининг кўргазма 
ва ярмаркалари – Қозоғистон 
таълими кунлари ўтказилади. Уларда 
маҳаллий консалтинг компаниялари 
кўмагида Қозоғистоннинг 40 га яқин 
университетлари вакиллари қатнашади.

Бундан ташқари, икки мамлакат 
Фанлар академиялари ўртасида 
самарали ҳамкорлик йўлга қўйилган. 
У анъанавий тарзда ихтисослашган 
институтлар даражасида амалга 
оширилади. 

Сўнгги йилларда Ўзбекистон ва 
Қозоғистонда кўплаб маданий-маърифий 
тадбирлар – маданият ва кино кунлари, 
спорт мусобақалари ўтказилаётганини 
ҳам алоҳида таъкидлаш керак. Ўзбек  
ва қозоқ  ижодий жамоалари бундай 

Наримон ДЕҲҚОНОВ,
Наманган давлат университети 
профессори, сиёсий фанлар 
доктори, «Маърифат» 
тарғиботчилар жамияти 
аъзоси.

ме²р уйи – биз яшаётган уй

халқаро танлов, фестиваль, ярмарка 
ва кўргазмаларда мунтазам иштирок 
этмоқда.

2022 йилда Ўзбекистон бўйлаб 
қозоқ халқининг буюк фарзанди, 
маърифатпарвар шоир ва мутафаккир, 
эзгулик ва дўстлик куйчиси Абай 
Қўнонбоев ҳаёти ва ижодига 
бағишланган тадбирлар бўлиб ўтган эди. 

Шу ўринда таъкидлаш керакки, 
бундай тадбирлар яқин дўстона 
ришталарни мустаҳкамлаш  баробарида, 
икки  халқнинг шонли ўтмиши ва 
бугунги ҳаётига ўзаро қизиқишни яққол 
намоён этади.

Халқларимиз ўртасидаги дўстлик ҳар 
иккала томон ёшларининг қалбида кичик 
мактаб ёшидан бошлаб илдиз отмоқда.

Масалан, Тошкент вилояти Бўстонлиқ 
туманидаги 34-умумтаълим мактабида 
таълим  қозоқ тилида олиб борилади. 
Икки қардош халқларнинг кўп асрлик 
дўстона муносабатлари, ҳамкорлиги 

ва яқин қўшничилигимизнинг рамзи 
сифатида жорий йилнинг июнь ойида 
ушбу умумтаълим мактабига, “Қораманас” 
қишлоғининг фахрли фарзанди,“Яшил 
белес”, “Кўкжал”, “Туели одам”, 
“Балдакти одам”, “Пардали дераза”, 
“Бурилишлар”, “Пўлатнинг синови”, 
“Бола йигит” каби асарлари билан қозоқ 
ва ўзбек китобхонлари кўнглидан чуқур 
жой олган атоқли адиб, журналист ва 
таржимон Рахметолла Райимқулов номи 
берилди.

Мактабда ўтадиган маънавий-
маърифий тадбирларда Республика 
Маънавият ва маърифат маркази 
“Маърифат” тарғиботчилар жамияти 
аъзолари мунтазам иштирок этадилар.

Хусусан, яқинда  “Пайшанба 
– Ёшлар куни” муносабати билан 
ўтказилган тадбир “Биз бир дарахтнинг 
новдаларимиз” мавзусига бағишланди. 
Тадбирда “Маърифат” тарғиботчилар 
жамияти аъзоси, юридик фанлар доктори, 

профессор Феруза Муҳиддинова, шоира 
Фароғат Худойқулова шунингдек, 
Ўзбекистонда туғилиб камол топган, қозоқ 
миллатига мансуб зиёлилар, Ўзбекистон 
Ёзувчилар уюшмаси аъзолари, абайшунос 
олим Абдулла Рустемов,  профессор 
Қолдибек Сейдановлар  маъруза 
қилдилар. 34-умумтаълим мактаби 
ўқувчилари Ўзбекистон халқ шоири Эркин 
Воҳидовнинг “Дўст билан обод уйинг” 
номли ғазалини ўзбек ва қозоқ тилларида 
жўр бўлиб куйлашди.

Ҳа, меҳр ватани бўлган 
Ўзбекистонимизда дўстликка бағишланган 
тадбирлар бардавом бўлаверсин. 

Меҳр уйи — биз яшаётган уй. Меҳр уйи 
— бизнинг қалбимиз.

Меҳр уйини кенг очганимиз сари 
умримизга, касби – коримизга хайру 
барака кириб келаверади.

- Туманимизда қозоқ миллатига 
мансуб аҳоли нисбатан кўпроқ. Бизнинг 
байрамларимиз икки тилда жуда қизғин 
ўтади. Динимиз бир, тилларимиз 
тилмочсиз тушунарли, аллаларимиз, 
қўшиқларимиз, ўланларимиз ҳар икки 
тилда бир хил жозибали ва севимли. 
Президентимизнинг сиёсий иродаси билан 
очилган чегара постларидан ҳар куни 
оила аъзоларимиз, оғайни-уруғларимиз 
бемалол ўтиб қайтмоқда. Мана, 
“Пайшанба - Ёшлар куни” муносабати 
билан ўтаётган тадбиримизда ҳам икки 
миллатга мансуб ёшларимиз дўстлик 
тароналарини меҳр билан куйлашмоқда. 
Бу азалий дўстлигимизнинг илдизлари 
мустаҳкам эканидан далолат беради, – 
деди тадбир ташкилотчиларидан бири, 
“Бўстонлиқ” тумани қозоқ маданият 
маркази бўлим раҳбари Эрпўлат Тернеев. 

Дарҳақиқат, юртимизда яшаётган 
барча қардошлар учун кўрсатилаётган 
бундай юксак эҳтиром халқларни янада 
бирлаштиради, дўстлик ришталарини 
абадиятга боғлайди.

Зулфия Мўминова, 
“Маърифат” тарғиботчилар жамияти 

аъзоси, халқ депутатлари 
Тошкент шаҳар Кенгаши депутати.

Халқлар дўстлиги

Ҳуқуқий мулоҳаза

Йўл ҳаракати қоидалари 
инсон ҳаётини асрашнинг 
энг оддий шартларидан 
бири. Уни бузган ҳар 
бир ҳаракат ортида эса 
эҳтимолий хавф бор. 
Шу сабабли замонавий 
ёндашув қоидабузарлик 
содир бўлгандан кейин 
жазолаш эмас, хавфли 
ҳайдовчини эртароқ 
аниқлаш ва хатолар 
такрорланишининг олдини 
олишни талаб қилади. 
Бу эса жарима баллари 
тизими ҳақида жиддий 
мулоҳаза юритишга 
ундайди.

Йўл-транспорт 
ҳодисаларининг инсон ҳаёти ва 
соғлиғига етказадиган зарари 
давлатдан жазолаш билан 
биргаликда, хавфли ҳайдовчилик 
хулқини эрта аниқлаш ва 
такрорий қоидабузарликнинг 
олдини олишга қаратилган 
тизимли механизмларни талаб 
қилади. Шу нуқтаи назардан, 
Ўзбекистон Республикасининг 
2025 йил 20 февралдаги қонуни 
билан Маъмурий жавобгарлик 
тўғрисидаги кодексга жарима 
балларини ҳисоблашга оид 
модда киритилиши ҳуқуқий 
профилактик йўналиш 
кучайганини англатади. 

Ушбу тартибнинг ижтимоий 
мақсади йўл ҳаракати 
иштирокчиларининг ҳаётини 
муҳофаза қилиш, тизимли 
қоидабузарни тасодифий 
қоидабузардан фарқлаш 
ҳамда транспорт воситасини 
бошқаришга яроқлиликни 
хулқ-атвор динамикаси орқали 
баҳолашдек кўринади. Бироқ 
ҳар қандай хавфсизлик чораси 
инсон ҳуқуқларини чеклаганда, 
Конституциянинг 20-моддасидаги 
мутаносиблик ва ноаниқликларни 
инсон фойдасига талқин қилиш 
талабларига жавоб бериши 

керакдир. Асосий савол эса, 
хавфсизлик мақсадига фуқарога 
ортиқча ҳуқуқий ва иқтисодий юк 
юкламайдиган, айбга асосланган 
ва процессуал кафолатларга эга 
восита билан эришилганми?!

Амалдаги тартибга 
кўра, муайян йўл ҳаракати 
қоидабузарликлари учун тегишли 
моддада назарда тутилган 
асосий жазо билан бирга жарима 
баллари ҳисобланади. 

Жарима тўланганидан кейин 
шу қилмиш учун балл ҳисоблаш 
ташқи кўринишдан икки салбий 
оқибатни бир вақтда юзага 
келтиради. Шу сабабли уни 
“икки карра жазо” сифатида 
баҳолаш табиий. 

Балл ҳайдовчининг ҳуқуқий 
мақомини ёмонлаштиради, 
кейинги қоидабузарлик 
натижасида махсус ҳуқуқдан 
маҳрум бўлиш эҳтимолини 
оширади ва маълумотлар 
базасида сақланади. 

Ҳуқуқий аниқлик балл 
ҳисобланадиган қилмиш, 
миқдор, ҳисобнинг бошланиши 
ва тугаши, баллни камайтириш 
шартлари, шикоят тартиби ҳамда 
автоматлаштирилган қайдда 
ҳақиқий ҳайдовчини аниқлаш 
мезонларининг олдиндан 
тушунарли бўлишини талаб 
қилади. 

Маъмурий жавобгарлик 
эса шахсий айбга асосланиши 
керак. Фото ва видео қайд 
транспорт воситасини ишончли 
аниқлаши мумкин, лекин ҳар 
доим уни бошқарган шахсни 
аниқламайди. Низомда мулкдор 
шахсий электрон кабинет 
орқали транспортни бошқа 
ҳайдовчига топширгани ҳақида 
маълумот киритиши ва ҳайдовчи 
бу маълумотни тасдиқлаши 
назарда тутилган. Аниқ маълумот 
бўлмаса, мулкдорда ҳайдовчилик 
гувоҳномаси мавжуд бўлган 
тақдирда балл унга қўлланилиши 
мумкин. Бу механизм маъмурий 
самарадорликни таъминлайди, 
бироқ айбсиз шахсга шахсий 
ҳуқуқий оқибат юклаш хавфини 
туғдираверади.

Мулкдорнинг пул жаримаси 
бўйича масъулияти билан 
ҳайдовчилик қобилиятига 
нисбатан балл ўртасида муҳим 
фарқ бор. Жарима мулкдорнинг 
транспорт воситаси устидан 
назорат мажбурияти билан 
боғланиши мумкин, балл эса 
айнан транспортни бошқарган 

Шохрух ЎКТАМОВ, 
Ўзбекистон ХДП Фарғона 
вилоят кенгаши раиси,
Олий Мажлис Қонунчилик 
палатаси ҳузуридаги Ёшлар 
парламенти раиси ўринбосари.

Ҳайдовчилик ҳуқуқидан 
маҳрум қилишнинг билвосита 
иқтисодий таъсири янада катта. 
Такси ҳайдовчиси, юк ташувчи, 
курьер, қишлоқ ҳудудида 
ишга қатновчи ёки оиласида 
парваришга муҳтож шахсни 
ташувчи фуқаро учун транспорт 
бошқариш ҳуқуқи меҳнат 
ва ижтимоий ҳаракатчанлик 
воситаси ҳисобланади. Маҳрум 
қилиш натижасида даромад 
йўқолиши, кредит ва ижара 
мажбуриятларини бажара 
олмаслик, норасмий меҳнатга 
ўтиш ёки ҳуқуқсиз бошқариш 
хавфи юзага келиши мумкин. 
Бу ҳолатлар қоидабузарликни 
оқламайди, аммо суд томонидан 
муддат ва қўшимча реабилитация 
чорасини танлашда эътибордан 
четда қолмаслиги керак.

Шу билан бирга, 
жабрланувчиларнинг инсон 
сифатидаги қадри ҳам тенг 
ҳимоя қилиниши шарт. Фақат 
ҳайдовчининг молиявий аҳволига 
таяниш жамоат хавфсизлигини 
иккинчи ўринга сурмаслиги 
лозим. Инсон қадрига асосланган 
мувозанат икки йўналишни 
бирлаштиради: юқори хавфли 
такрорий қоидабузарга самарали 
чеклов ва кам хавфли, оқибатсиз 
қилмишда шахсни қарздорликка 
ботирмайдиган тарбиявий чора 
сифатида намоён бўлиши керак.

Масаланинг яна бир 
томони – жарима баллининг 
ҳуқуқий табиати етарлича 
аниқ ажратилмаган. Қонун уни 
“қўшимча жазо чораси” атамаси 
билан боғлайди, қарор ва низом 
эса баҳолаш воситаси сифатида 
тартибга солади. 

Шу боис, хавф даражасига 
кўра табақалаштирилган формал 

ва паст хавфли, оқибатсиз 
биринчи ҳуқуқбузарликда 
огоҳлантириш ёки балл каби 
номулкий чора танланиши 
таклифи киритилиши лозим. 
Жариманинг молиявий 
таъсирини юмшатувчи қонуний 
воситаларни кенгайтириш зарур, 
назаримизда.

Суд ёки ваколатли органга 
шахснинг даромади, боқувидаги 
шахслар, ногиронлик билан 
боғлиқ харажатлар ва 
транспортнинг меҳнат воситаси 
эканини ҳисобга олиб бўлиб-
бўлиб тўлаш ёки кечиктириш 
имкони аниқ тартибда берилиши 
керак. Жарима миқдорини 
тўлиқ даромадга боғлаш катта 
институционал тайёргарлик 
талаб қилади, аммо ижро 
босқичида ижтимоий ҳимоя 
мезонлари жорий этилиши 
Ўзбекистон Халқ демократик 
партияси дастурий мақсадларига 
тўғри келади.

Ўзбекистонда жарима 
баллари тизими йўл ҳаракати 
хавфсизлигини таъминлашга 
қаратилган қонуний ва 
потенциал самарали 
механизмдир. Адолатли ечим 
барча ҳуқуқбузарлик учун “ё 
жарима, ё балл” деган мутлақ 
танлов ўрнига хавфи паст 
биринчи қилмишларда номулкий 
ва тарбиявий чораларни 
устуворлаштириш, ўрта ва 
юқори хавфда жарима ҳамда 
баллни бирга қўллаш зарур, деб 
ўйлаймиз. Ана шундай ёндашув 
йўлдаги барча инсонларнинг 
ҳаётини ҳимоя қилиш билан 
бирга, фуқаронинг молиявий 
барқарорлиги, меҳнат ҳуқуқи ва 
адолатли судлов кафолатларини 
ҳам сақлаб қолади.

шахснинг хавфли хулқи ва 
малакаси ҳақида хулоса 
чиқариш учун хизмат қилади. 
Шунинг учун ҳақиқий ҳайдовчи 
аниқланмаган ҳолда мулкдорга 
балл бериш мақсад билан 
восита ўртасидаги боғлиқликни 
йўқотади. Энг тўғри ёндашув 
эса, шахсга балл фақат унинг 
транспортни бошқаргани 
ишончли далиллар билан 
тасдиқланганда ҳисобланиши, 
акс ҳолда мулкдорга балл эмас, 
ҳақиқий ҳайдовчини кўрсатиш 
ёки транспортдан фойдаланиш 
ҳисобини юритишга оид 
алоҳида процессуал мажбурият 
қўлланилиши зарур бўлади.

Бир хил пул жаримаси турли 
даромадли оилаларга тенг таъсир 
қилмайди. Юқори даромадли 
ҳайдовчи учун жарима кундалик 
харажатлар таркибида сезилмас 
бўлиши мумкин, кам даромадли 
оила учун эса у озиқ-овқат, 
даволаниш, таълим ёки коммунал 
тўловларни қисқартиришга 
олиб келади. Жарима устидан 
ижро харажатлари, транспортни 
жарима майдончасидан олиш, 
иш кунини йўқотиш қўшилса, 
формал жиҳатдан бир хил 
санкция регрессив таъсир 
кўрсатади.

“Йўл ҳаракати қоидалари 
инсон ҳаётини 
асрашнинг энг оддий 
шартларидан бири. Уни 
бузган ҳар бир ҳаракат 
ортида эса эҳтимолий 
хавф бор. Шу сабабли 
замонавий ёндашув 
қоидабузарлик содир 
бўлгандан кейин 
жазолаш эмас, хавфли 
ҳайдовчини эртароқ 
аниқлаш ва хатолар 
такрорланишининг 
олдини олишни талаб 
қилади. Бу эса жарима 
баллари тизими ҳақида 
жиддий мулоҳаза 
юритишга ундайди.

Денов туман соғлиқни сақлаш 
бўлимига қарашли 2-сон ҳудудий 
болалар шифохонасининг капитал 
таъмирлангани Сурхондарё 
вилоятининг шимолий ҳудудларида 
истиқомат қилаётган 1 миллион 300 
минг нафардан ортиқ аҳоли учун 
айни муддао бўлди.

Бундан икки йил аввал – 2024 йилнинг 
баҳорида ушбу манзилга боргандик. 
Ўшанда маскан ниҳоятда абгор ва ачинарли 
аҳволда эканлиги ажаблантирганди бизни. 

Яқинда яна ўша масканга йўлимиз 
тушди. Буни қарангки, ҳудуд таниб бўлмас 
даражада ўзгарибди. Бунёдкорликлардан 
ифтихор ҳиссини туйганимиз рост. 
Замонавий иншоотлар, кўркам мажмуалар, 
жаҳон талабларига мос жиҳозлар, шинам 
хоналар ҳайратимизни оширди. 

Шайдулла МАМАРАСУЛОВ,
2-сон ҳудудий болалар шифохонаси 
раҳбари, партиямиз фаоли:

– Тўғриси, бундай кенг кўламли 
қурилиш-таъмирлаш ишлари амалга 
оширилишини ҳеч ким кутмаганди. 
Ҳатто, хаёлимизга ҳам келмаган 

Тиббиёт

Нажот маскани 
кўркам Šиёфада
ўзгаришлар рўй берди. Дастлаб 100 
ўринга мўлжалланган уч қаватли иншоот 
барпо этилган бўлса, ундан кейин 
50 ўринли онкогематиология бўлими 
қурилди. Янгиланишларга 25 миллиард 
сўмдан ортиқ маблағ сарфлангани 
эътиборга молик. Ҳар жиҳатдан қулай 
иситиш тизими ўрнатилган. Артезиан 
қудуғи кавланиб, 25 тонна сув 
сақлайдиган иншоот барпо этилди. Янги 
трансформатор келтирилгани қувонарли. 
Қуёш панеллари жойлаштирилган. Лифт 
ишлаб турибди. Имконияти чекланган 
беморлар учун махсус  йўлаклар (тактил 
усусида) барпо қилинган. Катта-
кичик заллар мавжуд. Қаровчилар 
учун хоналар ва алоҳида ювиниш 
жойлари ташкил қилинган. Тиббий 
жиҳозларнинг асосий қисми Россия, 

Япония, Хитой, Корея ва бошқа хорижий 
мамлакатлардан олиб келинган. 

Қарийб 3 гектарни ташкил қиладиган 
ҳудудда минг тупга яқин мевали ва 
манзарали дарахтлар экилгани таҳсинга 
сазовор. Беш минг тупдан ортиқ турфа 
рангларда очилган гуллар кўнгилларга 
қувонч ва шодлик бахш этиши турган гап. 
Бир сўз билан айтганда, янги мажмуанинг 
иш бошлагани халқимизнинг узоғини яқин 
қилди. 

Шу ўринда яна бир жиҳатга алоҳида 
эътибор қаратмоқчиман. Ўзбекистон 
ХДП доимий ҳамкор ва амалий кўмакчи 
ҳисобланади. Давра суҳбати ва учрашувлар 
ташкил қилиш анъанага айланган. Очиқ 
мулоқот ҳамда семинарлар ўтказиб 
келинмоқда. “Ўзбекистон овози” эса 
севимли нашримизга айланган. 

Ҳасан МИРЗАЕВ,
Ўзбекистон ХДП Денов туман 
кенгаши раиси:

– Ўзбек тиббиёти замонга мос ислоҳ 
қилиниб, талай ютуқлар қўлга киритилгани 
таҳсинга сазовор. Буни жанубий воҳада 
амалга оширилаётган кенг кўламли ишлар 
мисолида ҳам кўриш мумкин. Ўтган йил 
вилоятда 45 та муассаса ва 237 та “Маҳалла 
тиббиёт пункти” ташкил қилинган бўлса, 480 
минг нафарга яқин аҳолига бирламчи тиббий 
хизмат кўрсатиш сифати тубдан яхшиланди. 
Шу билан бир қаторда 150 га яқин муассаса 
таъмирланиб, 120 дан ортиқ поликлиника 
жиҳозланди. Хавфли касалликларни эрта 
аниқлаш мақсадида Ангор, Олтинсой, 
Бандихон ва Термиз туманларига 
мамография аппарати ўрнатилгани 
юртдошларимиз учун қулайлик яратгани 
шубҳасиз. Юрак-қон томир, урология, 
нефрология, нейрохирургия, травматология, 
онкология, эндокринология, кўз 
микрохирургияси, бош ва орқа миянинг очиқ 
усулдаги жарроҳлик амалиётлари маҳаллий 
шароитда ўтказилаётгани эса халқимизнинг 
кўп йиллик орзуси ушалганидан далолат 
беради.   

Туманимиздаги 2-сон ҳудудий болалар 
шифохонасида бошланғич партия ташкилоти 
самарали иш олиб бормоқда. 150 нафарга 
яқин тиббиётчи ва ишчи-ходимлар меҳнат 
қилаётган бўлса, уларнинг 30 нафардан 
ортиғини сафдошларимиз ташкил қилади.   

Ҳар бир ишда сифат ва самарадорлик 
муҳим ўрин тутади. Шундан келиб 
чиққан ҳолда айтадиган бўлсам, қурилиш 
ишлари депутатлик гуруҳимиз томонидан 
алоҳида назоратга олинганди. Ўзбекистон 
Республикаси Олий Мажлиси Қонунчилик 
палатасидаги Ўзбекистон ХДП фракцияси 
аъзоси Фирдавс Шарипов жараёнлар 
билан яқиндан танишиб, ўз таклиф ва 
тафсияларини берганди. Эл соғлиғи йўлидаги 
бундай эзгу амаллар яна бардавом бўлишига 
ишончимиз комил.  

Абдумалик ҲАЙДАРОВ,
“Ўзбекистон овози” мухбири.

¯оидабузарликка ¯арши 
чоралар ¯анчалик асосли?

MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV 

Ulug‘bek VAFOYEV

Maqsuda VORISOVA

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Olim RAVSHANOV

Toshtemir XUDOYQULOV

Bosh muharrir: Nazira MATYAKUBOVA

Телефонлар: (71) 239-12-14

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100029, Тошкент, Мустақиллик майдони 5/3

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 1037. 3710 nusxada bosildi.                      
Nashr ko‘rsatkichi — 220.  	
t — Tijorat materiallari

Sotuvda kelishilgan narxda

Navbatchi: Ravshan SHODIYEV

1  2  3  4  5  6

O‘zA yakuni — 
Topshirilgan vaqti — 20:30

Реклама бўлими: (91) 190-19-49. E-mail: uzbovozi@mail.ru

E`lon

Анжуман

“BIZNESNI RIVOJLANTIRISH BANKI” ATB AKSIYADORLARINING 
NAVBATDAN TASHQARI UMUMIY YIG‘ILISHI O‘TKAZILISHI TO‘G‘RISIDA 

 X A B A R N O M A (masofadan)

№41, 2026-yil, 14-oktabr, chorshanba8

Sizni 2026-yil 4-noyabr kuni 
soat 10:00da masofadan turib 
elektron ovoz berish xizmati 
http://evote.uz orqali bo‘lib 
o‘tadigan “Biznesni rivojlantirish 
banki” ATB aksiyadorlarining 
navbatdan tashqari umumiy 
yig‘ilishiga taklif etamiz.

Umumiy yig‘ilishda masofadan 
turib ishtirok etish va kun 
tartibiga kiritilgan masalalarga 
ovoz berish “Qimmatli qog‘ozlar 
markaziy depozitariysi” AJning 
http://evote.uz elektron 
ovoz berish xizmati orqali 
ta’minlanadi. Aksiyadorlar 
platformadan foydalanish uchun 
elektron raqamli imzo kaliti (ERI) 

bilan identifikatsiyadan o‘tishlari 
lozim (platformadan foydalanish 
bo‘yicha Markaziy depozitariy 
telefon raqami: +99871 211-09-
09).

  	
Umumiy yig‘ilish kun tartibi:

1. Bank aksiyadorlarining 
navbatdan tashqari umumiy yig‘ilishi 
reglamentini tasdiqlash;

2. “Biznesni rivojlantirish banki” 
ATBda qarzdorlik evaziga mol-
mulklarni bank balansiga olish va 
sotish Tartibi”ga kiritilgan o‘zgartirish 
va qo‘shimchalarni tasdiqlash.

  “Biznesni rivojlantirish banki” 
ATB Kuzatuv kengashining 2026-yil 

12-oktabrdagi qaroriga asosan:
  Umumiy yig‘ilish o‘tkazish 

to‘g‘risida bank aksiyadorlarini 
xabardor qilish uchun reestrni 
shakllantirish sanasi: 2026-yil 
12-oktabr.

  Umumiy yig‘ilishda ishtirok 
etish huquqiga ega bo‘lgan 
bank aksiyadorlarining reestrini 
shakllantirish sanasi: 2026-yil 
29-oktabr.

Yig‘ilish qatnashchilarini ro‘yxatga 
olish internet tizimi orqali elektron 
ovoz berish xizmatidan (http://
evote.uz) foydalangan holda 2026-
yil 4-noyabr soat 09:00da boshlanib, 
10:00da to‘xtatiladi.

Aksiyadorlarning navbatdan 
tashqari umumiy yig‘ilishiga oid 
hujjatlar hamda kun tartibiga 
kiritilgan masalalar yuzasidan 
tayyorlangan ma’lumotlar bilan 
http://evote.uz elektron sahifasi 
orqali tanishishingiz yoki info@brb.
uz elektron manzili orqali so‘rov 
yuborishingiz mumkin.

Murojaat uchun telefon: 
(78) 150-76-65.

Жорий йилнинг ўтган 
тўққиз ойида Ўзбекистонда 
24 минг 828 та жиноят 
қайд этилди. Бу ўтган 
йилнинг шу даврига 
нисбатан 4 минг 21 тага 
кам. Айниқса, ёшлар 
иштирокидаги жиноятлар 
24 фоизга, аёллар 
томонидан содир этилган 
жиноятлар эса 20,7 фоизга 
қисқарди.

Бу ҳақида Оммавий ахборот 
воситалари учун контент 
тайёрлаш марказида Ички 
ишлар вазирлиги томонидан 
«Қонун устуворлиги ва 
жамоат хавфсизлиги: ички 
ишлар органларининг тўққиз 
ойлик фаолият якунлари ва 
устувор вазифалар» мавзусида 
ўтказилган матбуот анжуманида 
маълум қилинди.

Таъкидланганидек, 
ҳисобот даврида гиёҳвандлик 
воситаларининг ноқонуний 
муомаласи билан боғлиқ 13 
минг 293 та жиноят аниқланиб, 
жиноий гуруҳлар ва шахслардан 
3 тонна 357 килограмм 
гиёҳвандлик воситаси ҳамда 
2 миллион 773 минг дона 
назорат остидаги дори воситаси 
мусодара қилинган. Шунингдек, 
19 та нарколаборатория, 122 
та уюшган наркожиноий гуруҳ 
фаолиятига чек қўйилган.

Уюшган жиноятчиликка 
қарши курашиш йўналишида 
ҳам муайян натижаларга 
эришилган. Ҳисобот даврида 5 
минг 264 та жиноят аниқланиб, 
жумладан, 165 та одам савдоси, 
ноқонуний қурол айланмаси 
билан боғлиқ 1 минг 450 
та ҳамда маъмурий назорат 
қоидаларини бузишга оид 797 
та ҳолат фош этилган.

— Ўтган тўққиз ой давомида 
жамиятимизни коррупциявий 
омиллардан холи этиш, давлат 
мулкининг талон-торож 
қилинишининг олдини олиш 
мақсадида коррупцияга қарши 
курашиш йўналишида 6 минг 293 
та жиноят аниқланди, — дейди 

ички ишлар вазири ўринбосари 
— Тергов департаменти раҳбари, 
полковник Рамазон Ашропов. 
— Ушбу жиноятларнинг 1 минг 
441 таси порахўрлик, 2 минг 
166 таси талон-торож қилиш ёки 
ўзлаштириш, 387 таси ноқонуний 
валюта операциялари, 1 минг 
603 таси эса фирибгарлик билан 
боғлиқ.

Вазир ўринбосарининг 
таъкидлашича, ҳисобот даврида 
мамлакатимиздаги 4 минг 380 
та маҳаллада жиноят содир 
этилишига йўл қўйилмаган. 
Бу жами маҳаллаларнинг 48,6 
фоизини ташкил этади. Шу 
билан бирга, жиноят қайд 
этилган маҳаллаларнинг 3 минг 
933 таси (43,7 фоиз) «сариқ», 
679 таси (7,6 фоиз) эса «қизил» 
тоифага киритилган.

Фуқаролар мурожаатлари 
билан ишлаш, уларнинг қонуний 

ҳуқуқ ва манфаатларини 
таъминлаш масаласига ҳам 
алоҳида эътибор қаратилмоқда. 
Ўтган давр мобайнида 
вазирликка 320 мингдан 
ортиқ мурожаат келиб тушган 
бўлиб, уларнинг 87 фоизи 
қаноатлантирилган.

Ҳудудий ички ишлар 
органларига келиб тушган 
289 минг 976 та мурожаатнинг 
236 минг 246 таси ижобий 
ҳал этилган. Яна 26 минг 
456 та мурожаат бўйича 
фуқароларга малакали ҳуқуқий 
тушунтиришлар берилган.

Жиноятчиликнинг олдини 
олишда жазони ижро этиш 
муассасаларида маҳкумларни 
касб-ҳунарга ўргатиш, уларни 
ижтимоий ҳаётга тайёрлаш ва 
озодликка чиққанидан кейин 
бандлигини таъминлаш ҳам 
муҳим аҳамият касб этади.

— Жазони ижро этиш 
муассасаларидаги ёш 
маҳкумларни замонавий 
рақамли касбларга ўқитиш, 
озодликка чиққанидан 
сўнг жамиятда ўз ўрнини 
топишига кўмаклашиш, 
бандлигини таъминлаш, 
такроран жиноят содир 
этишининг олдини олиш ҳамда 
жамиятга муваффақиятли 
интеграциялашувига 
шароит яратиш мақсадида 
Президентимизнинг 2026 
йил 27 мартдаги «Жазони 
ижро этиш муассасаларидаги 
ёшларни замонавий касбларга 
ўқитишга оид чора-тадбирлар 
тўғрисида»ги қарори асосида 
«Иккинчи имкон» лойиҳаси 
амалга оширилмоқда, — дейди 
Ички ишлар вазирлиги Жазони 
ижро этиш департаменти 
бошлиғи ўринбосари Мансур 
Қодиров. — Унга мувофиқ, 
2026 йил 1 июндан Тошкент, 
Навоий ва Қашқадарё 
вилоятларидаги, 2027 йил 1 
мартдан эса республиканинг 
бошқа ҳудудларидаги жазони 
ижро этиш муассасаларида 
ёшларни замонавий рақамли 
касблар ва хорижий тилларга 
ўқитиш тизими жорий этилади.

Қайд этилганидек, 
колониялардаги саккизта 
умумтаълим мактаби филиалида 
448 нафар маҳкумнинг ўрта 
таълим олиши таъминланган. 
Йигирмадан ортиқ касб-ҳунар 
йўналиши бўйича ташкил 
этилган «Уста-шогирд» 
мактабини тамомлаган 11 минг 

467 нафар маҳкумга махсус 
диплом ва сертификатлар 
берилган.

Жорий йилда «Иккинчи 
имкон» лойиҳаси доирасида 
жазо муддатини ўтаётган 350 
нафар маҳкум замонавий касб-
ҳунар ва хорижий тилларга 
ўқитилмоқда. Эътиборли 
жиҳати, тарбия колониясидаги 
17 нафар тарбияланувчи 
масофавий таълим асосида олий 
таълим муассасаларига ўқишга 
қабул қилинган. Айни пайтда 
улар белгиланган тартибда 
таҳсил олмоқда.

Матбуот анжуманида 
кибержиноятчиликка қарши 
курашиш борасида амалга 
оширилаётган ишларга ҳам 
тўхталиб ўтилди. Ички ишлар 
вазирлиги Кибержиноятларга 
қарши курашиш департаменти 
масъул ходими аҳолини 
кибертаҳдидлардан ҳимоя 
қилиш бўйича кўрилаётган 
чоралар, шунингдек, вазирлик 
томонидан ишлаб чиқилган 
«АПК қўриқчи» иловасининг 
имкониятлари ва қулайликлари 
ҳақида маълумот берди.

Анжуман якунида оммавий 
ахборот воситалари вакиллари 
ўзларини қизиқтирган 
саволларга вазир ўринбосари 
бошчилигидаги соҳавий 
хизматлар масъуллари ва 
мутахассисларидан жавоб 
олдилар.

Тоштемир ХУДОЙҚУЛОВ,
«Ўзбекистон овози» 

мухбири.

Хавфсиз ма²алла – 
осойишталик ¯ªрFони


